
DIRA

Kuwa kitovu cha kutoa mwongozo wa Sera
na huduma kuelekea kilimo cha kisasa
chenye mtazamo wa kibiashara, chenye tija,
ushindani na kinachozingatia mifumo bora
ya kilimo na matumizi ya kilimo cha
umwagiliaji ifikapo mwaka 2025

DHIMA

Kutoa huduma bora za kilimo, kuandaa
mazingira bora kwa Wadau wa Kilimo,
kuimarisha mfumo wa majadiliano ya
Kisera, kuzijengea uwezo Mamlaka 2za
Serikali za Mitaa na kuiwezesha Sekta
Binafsi kuchangia kikamilifu katika kilimo
endelevu chenye tija, masoko ya uhakika na
ongezeko la thamani ya mazao



Majukumu ya Wizara

Majukumu ya Wizara yameainishwa katika Hati

ya

Idhini ya Mgawanyo wa Majukumu ya

Mawagziri (Ministerial Instrument) ya tarehe 7 Mei,
2021 ambayo ni pamoja na: -

i.

ii.
iii.

iv.

V1.
Vii.

viii.
iX.

xi.
xii.

Kuandaa na kutekeleza Sera za Kilimo,
Usalama wa Chakula, Umwagiliaji na
Ushirika;

Kusimamia Matumizi Bora ya Ardhi ya
Kilimo;

Kufanya Utafiti, Mafunzo na Huduma za
Ugani katika Kilimo;

Kusimamia Usalama wa Chakula;
Kusimamia Uhifadhi wa Kimkakati wa
Chakula;

Kusimamia Maendeleo ya Ushirika na Vyama
vya Ushirika;

Kuratibu Maendeleo ya Vyama vya Ushirika
wa Akiba na Mikopo;

Kuendeleza Miundombinu ya Kilimo;
Kuratibu Masoko na kuongeza Thamani ya
Mazao ya Kilimo;

Kusimamia Maendeleo ya Zana za Kilimo na
Pembejeo;

Kuendeleza Kilimo cha Umwagiliaji;
Kusimamia Maendeleo ya Rasilimali Watu
Wizarani;



xiii. Kusimamia leseni za stakabadhi za mazao
ghalani; na

xiv. Kusimamia Idara zinazojitegemea, Taasisi za
Serikali, Wakala, Programu na Miradi ya
maendeleo iliyo chini ya Wizara.



1. UTANGULIZI

1.Mheshimiwa Spika, kufuatia taarifa
iliyowasilishwa na Mwenyekiti wa Kamati ya
Kudumu ya Bunge ya Kilimo, Mifugo na Mayji,
ninaomba kutoa hoja kwamba Bunge lako Tukufu
lipokee Taarifa ya Utekelezaji wa Mpango na Bajeti
ya Wizara ya Kilimo kwa Mwaka wa Fedha
2021/2022 na Makadirio ya Mapato na Matumizi
ya Wizara ya Kilimo kwa Mwaka wa Fedha
2022 /2023.

2.Mheshimiwa Spika, awali ya yote
nimshukuru Mwenyezi Mungu mwingi wa rehema
kwa kutujalia afya njema na kutuwezesha
kukutana hapa leo kwa ajili ya kujadili Taarifa ya
Utekelezaji ya mwaka 2021/2022 na Mpango wa
Bajeti kwa mwaka 2022 /2023 ya Wizara ya Kilimo
ambayo inagusa maisha ya watanzania.

3.Mheshimiwa Spika, kwa namna ya pekee
naomba nimpongeze Mheshimiwa Samia Suluhu
Hassan, Rais wa Jamhuri ya Muungano wa
Tanzania kwa kutimiza mwaka mmoja tangu
ashike nafasi ya kuongoza nchi yetu. Katika
kipindi hicho, sekta ya kilimo imeongezewa bajeti
katika maeneo ya utafiti wa kilimo, huduma za
ugani, umwagiliaji na uzalishaji wa mbegu; na
kuimarisha masoko ya mazao ya kilimo. Aidha,

niungane na Waheshimiwa Wabunge na
Watanzania wenzangu kuendelea kumuombea
kwa Mwenyezi Mungu aendelee kumpa afya njema
ili awatumikie watanzania.

4. Mheshimiwa Spika, nitumie fursa hii pia
kumpongeza Mheshimiwa Dkt. Philip Isdor
Mpango, Makamu wa Rais wa Jamhuri ya
Muungano wa Tanzania kwa kuendelea kumsaidia
Mheshimiwa Rais katika kutekeleza majukumu
yake ikiwemo kuhimiza kilimo kinachohimili
mabadiliko ya tabianchi na yeye mwenyewe kuwa
mkulima.

5.Mheshimiwa Spika, pia ninampongeza
Mheshimiwa Kassim Majaliwa Majaliwa, Waziri
Mkuu wa Jamhuri ya Muungano wa Tanzania,
kwa jitihada zake za kusimamia na kuendeleza
mazao ya kimkakati na maendeleo ya ushirika
nchini na yeye kuwa mkulima.

6.Mheshimiwa Spika, kipekee, nikupongeze
wewe binafsi kwa kuchaguliwa kuwa Spika wa
Bunge la Jamhuri ya Muungano wa Tanzania.
Aidha, niwapongeze Mheshimiwa Mussa Azan
Zungu (Mb.), Naibu Spika pamoja na Wenyeviti wa
Bunge Mheshimiwa Najma Murtaza Giga (Mb.) na

Mheshimiwa David Mwakiposa Kihenzile (Mb.)
kwa kuendelea kukusaidia kikamilifu katika
kutekeleza majukumu ya kuliongoza Bunge letu
Tukufu. Nawapongeza pia Wenyeviti na Makamu
Wenyeviti wa Kamati za Kudumu za Bunge kwa
kuendelea kutekeleza majukumu yao kikamilifu.

7.Mheshimiwa Spika, ninamshukuru sana
Mheshimiwa Rais kwa kuniteua kuwa Waziri wa
Kilimo. Ninaahidi kwa Mheshimiwa Rais, Chama
Cha Mapinduzi, wananchi wa Nzega mjini na
watanzania wote kwa ujumla kwamba nitatumikia
nafasi ya ubunge na uwaziri kwa bidii, maarifa,
weledi na wuadilifu ili kuweza kufikia malengo
yaliyoainishwa katika Ilani ya Chama Cha
Mapinduzi na matarajio ya watanzania.

8. Mheshimiwa Spika, kwa furaha
ninampongeza Mheshimiwa  Anthony  Peter
Mavunde, Mbunge wa Jimbo la Dodoma mjini kwa
kuteuliwa kuwa Naibu Waziri wa Wizara ya
Kilimo. Nitashirikiana naye kikamilifu katika
kuleta mageuzi kwenye sekta ya kilimo nchini na
hivyo kuwaletea wananchi maendeleo na kuondoa
umasikini na kuifanya sekta ya kilimo kuwa
msingi mkuu wa ajira nchini. Pia, ninamkaribisha
Bw. Gerald Mweli, Naibu Katibu Mkuu

aliyehamishiwa Wizara ya Kilimo kutoka Ofisi ya
Rais TAMISEMI.

9. Mheshimiwa Spika, ninapenda pia kutoa
shukrani zangu za dhati kwa wajumbe wa Kamati
ya Kudumu ya Bunge ya Kilimo, Mifugo na Maji,
chini ya uenyekiti wa Mheshimiwa Dkt. Christine
Gabriel Ishengoma, Mbunge wa Viti Maalum, na
Makamu Mwenyekiti wake, Mheshimiwa Almas
Athumani Maige, Mbunge wa Tabora Kaskazini,
kwa ushirikiano mzuri na ushauri makini ambao
wameendelea kuutoa kwetu wakati wa kupitia
Taarifa ya Utekelezaji wa Mpango na Bajeti ya
Mwaka 2021/2022, na Mpango na Bajeti ya
Wizara ya Kilimo kwa mwaka 2022 /2023. Ushauri
wao umezingatiwa na tunaahidi kuendelea
kushirikiana kwa ukaribu na Kamati katika
kuendeleza kilimo hapa nchini.

10. Mheshimiwa  Spika, pia ninapenda
kuishukuru Kamati ya Bajeti kwa maoni na
ushauri walioutoa wakati wa majadiliano ya
utekelezaji na Mpango wa Bajeti ya Wizara ya
Kilimo. Ninapenda kutumia fursa hii
kuihakikishia kamati kuwa maoni na ushauri wao
umezingatiwa kwenye mpango na pia



utazingatiwa katika utekelezaji wa bajeti kwa
mwaka 2022 /2023.

11. Mheshimiwa Spika, ninamshukuru Waziri
wa Fedha na Mipango Mheshimiwa Dkt. Mwigulu
Lameck Nchemba (Mb.) pamoja na timu yake ya
wataalam kwa kutupa nafasi ya kutusikiliza,
kujadiliana na kushauriana kuhusu namna bora
ya kutekeleza vipaumbele vya Sekta ya Kilimo na
kuipa sekta kipaumbele katika Mpango wa Bajeti
ya Serikali.

12. Mheshimiwa Spika, nitumie fursa hii
kuwapongeza Mhe. Emmanuel Peter Cherehani
kwa kuchaguliwa kuwa Mbunge wa Jimbo la
Ushetu, Shinyanga, Mhe. Emmanuel Lekishon
Shangai kwa kuchaguliwa kuwa Mbunge wa
Jimbo la Ngorongoro na Mhe. Shamsi Vuai
Nahodha kwa kuteuliwa kuwa Mbunge wa Bunge
la Jamhuri ya Muungano wa Tanzania.

13. Mheshimiwa Spika, Bunge lako Tukufu
limepata pigo la kuondokewa na aliyekuwa
Mbunge wa Jimbo la Ushetu na Waziri wa Ulinzi
na Jeshi la Kujenga Taifa, Mhe. Elias Kwandikwa,
aliyekuwa Mbunge wa Jimbo la Ngorongoro na
Naibu Waziri, Ofisi ya Waziri Mkuu, Uwekezaji

Mhe. William Tate Ole Nasha na aliyekuwa
Mbunge wa Viti Maalum Mkoa wa Rukwa Mhe.
Irene Alex Ndyamkama. Ninatoa pole kwa
wabunge, familia, ndugu, jamaa na marafiki kwa
kuondokewa na wapendwa wetu. Mungu azilaze
roho za marehemu mahala pema peponi. Aminal

14. Mheshimiwa Spika, kwa namna ya kipekee
ninawashukuru viongozi na watumishi wote wa
Wizara ya Kilimo kwa ushirikiano wao na bidii yao
katika kazi. Ninamshukuru sana Naibu Waziri wa
Kilimo, Mheshimiwa Anthony Peter Mavunde (Mb),
kwa wushirikiano mkubwa anaonipatia katika
kutekeleza majukumu ya Wizara. Ninamshukuru
Bw. Andrew Wilson Massawe, Katibu Mkuu wa
Wizara ya Kilimo, na Profesa Siza Donald Tumbo,
Naibu Katibu Mkuu pamoja na Wakurugenzi,
Wakuu wa Taasisi, Bodi na Wakala zilizo chini ya
Wizara na watumishi wote wa Wizara kwa kazi
nzuri na ushirikiano mkubwa wanaoendelea
kuutoa.

1.1 Mchango wa Serikali katika Sekta ya
Kilimo kwa Awamu zote Sita za Uongozi

15. Mheshimiwa Spika, Serikali ya Awamu ya
Kwanza, ilitambua Tanzania kama nchi ya

Wakulima na Wafanyakazi na kuwekeza katika
kilimo hususan katika maeneo yafuatayo:- Vyuo
vya Utafiti na Mafunzo, Chuo Kikuu cha Sokoine
cha Kilimo, Mashirika ya Umma yanayosimamia
Kilimo, Bodi za Mazao na Vyama vya Ushirika. Pia
ilihamasisha kilimo na lishe kupitia programu na
kampeni mbalimbali ikiwemo Ukulima wa Kisasa,
Kilimo cha kufa na kupona, Chakula ni Uhai, Mtu
ni Afya, Elimu ya Kujitegemea na Siasa ni Kilimo.
Aidha, katika kipindi hicho, msisitizo uliwekwa
katika wuzalishaji wa mazao ya chakula na
biashara na kufikia kiwango cha kuongoza
kimataifa kwa baadhi ya mazao. Mfano, Tanzania
iliongoza katika uzalishaji wa zao la korosho
katika Awamu hiyo ikilinganishwa na nchi ya
Ivory Cost kama inavyoonekana katika Kielelezo Na. 1

Kielelezo Na. 1: Ulinganisho wa Uzalishaji wa Korosho

900,000

700,000
600,000

16. Pia, katika kipindi hicho Tanzania iliongoza
katika uzalishaji wa zao la mkonge ikilinganishwa
na nchi ya Kenya kama inavyoonekana katika
Kielelezo Na. 2.

Kielelezo Na. 2: Ulinganisho wa Uzalishaji wa Mkonge
250,000

50,000 J\A,,\

17. Mheshimiwa Spika, Serikali ya Awamu ya

Pili, ilifanya mageuzi ya uchumi yaliyokuwa
kichocheo katika maendeleo ya kilimo ikiwa ni
pamoja na utekelezaji wa Sera ya Kilimo ya
mwaka 1983. Aidha, Serikali ilipunguza vikwazo
katika biashara ili kurahisisha upatikanaji wa
bidhaa kwa ajili ya ustawi wa wananchi.

18. Mheshimiwa Spika, Serikali ya Awamu ya
Tatu, iliimarisha Taasisi na kusimamia utawala
bora, ilibinafsisha Mashirika ya Umma na

Mashamba ya Umma, iliboresha Bodi za Mazao
kwa kuzifanya Bodi hizo kuachana na biashara na
badala yake kuwa bodi za udhibiti na uendelezaji
mazao. Pia kwa kipekee iliunda Wizara ya Masoko
na Ushirika na kuimarisha ugatuaji wa madaraka
kwa kuimarisha Serikali za Mitaa ambapo
huduma 2za wugani za Kilimo na Mifugo
zilihamishiwa TAMISEMI.

19. Mheshimiwa Spika, katika kuboresha
maendeleo ya Sekta ya Kilimo, Serikali ya Awamu
ya Nne ilianzisha na kutekeleza Programu ya
Kuendeleza Sekta ya Kilimo Awamu ya Kwanza
(ASDP I), Programu ya Modenizesheni ya Ushirika,
KILIMO KWANZA na SAGCOT. Pia, ilianzisha
Benki ya Kilimo, Mpango wa Ruzuku ya Pembejeo
za Kilimo na taasisi mbalimbali ikiwemo Wakala
wa Mbegu za Kilimo (ASA), Tume ya Taifa ya
Umwagiliaji na Tume ya Maendeleo ya Ushirika.
Taasisi hizo zilianzishwa ili kuendeleza ufanisi wa
kutoa huduma kwa wakulima katika upatikanaji
wa pembejeo, miundombinu ya kilimo na
ushirika.

20. Mheshimiwa Spika, Serikali ya Awamu ya
Tano, ilianzisha na kutekeleza  Programu ya
Kuendeleza Sekta ya Kilimo Awamu ya Pili (ASDP

II). Pia, iliboresha na kuwekeza kwenye
miundombinu ya barabara, reli, bandari, nishati,
viwanja vya ndege na ununuzi wa ndege kwa
lengo la kuchochea uwekezaji katika sekta za
uzalishaji.

21. Pia, Serikali ilihamasisha ukuaji wa uchumi

unaotegemea maendeleo ya viwanda vya
kusindika na kuchakata mazao ya kilimo (Agro-
processing) ikiwemo viwanda vya sukari, mafuta
ya kula, pamba na nafaka. Aidha, ilianzisha
Mpango wa Uboreshaji wa Mazingira ya Biashara
(Blueprint) na kutumia sera za kikodi kulinda
viwanda vya mazao ya kimkakati yakiwemo sukari
na mafuta ya kula.

22. Mheshimiwa Spika, ukizingatia utekelezaji
wa awamu zote tano, Serikali za awamu ya
kwanza na Awamu ya Nne, ziliwekeza katika
msingi mkuu wa uzalishaji. Serikali za Awamu ya
Pili na ya Tatu zilifanya kazi kubwa ya kufungua
biashara na kuweka mifumo ya kitaasisi. Serikali
ya Awamu ya Tano ilifanya kazi kubwa ya kujenga
miundombinu mbalimbali ambayo ni muhimu
katika kuchochea wuzalishaji, uongezaji wa
thamani na usafirishaji.

23. Mheshimiwa Spika, Serikali ya Awamu ya
Sita inayoongozwa na Mheshimiwa Samia Suluhu
Hassan, Rais wa Jamhuri ya Muungano wa
Tanzania imedhihirisha kwa vitendo utashi wa
kisiasa kwa kutambua kuwa maendeleo ya
uchumi yatatokana na sekta za uzalishaji
hususan Sekta ya Kilimo. Azma hiyo itafikiwa kwa
kuwekeza katika maeneo ya kimkakati ya utafiti,
uzalishaji wa mbegu bora, uimarishaji wa
huduma za ugani, ujenzi wa miundombinu ya
umwagiliaji na uhifadhi wa mazao na uimarishaji
wa upatikanaji masoko ya mazao ya kilimo.

24. Aidha, Wizara inaendelea kutekeleza
Programu ya Kuendeleza Sekta ya Kilimo Awamu
ya Pili (ASDP - II) na kuweka mazingira wezeshi
kwa sekta binafsi kuwekeza na kufanya biashara
katika Sekta ya Kilimo.

1.2 Mafanikio ya Serikali ya Awamu ya Sita
katika Sekta ya Kilimo

25. Mheshimiwa Spika, katika kipindi cha
mwaka mmoja cha Serikali ya Awamu ya Sita
inayoongozwa na Mheshimiwa Samia Suluhu
Hassan, Rais wa Jamhuri ya Muungano wa
Tanzania, Serikali imeongeza bajeti ya utafiti wa

kilimo kutoka Shilingi Bilioni 7.35 hadi Shilingi
Bilioni 11.63, huduma za ugani kutoka Shilingi
Milioni 603 hadi Shilingi Bilioni 11.5, umwagiliaji
kutoka Shilingi Bilioni 17.7 hadi Shilingi Bilioni
51.48 na wuzalishaji wa mbegu kutoka Shilingi
Bilioni 5.42 hadi Shilingi Bilioni 10.58.

26. Aidha, Serikali ya Awamu ya Sita imeongeza

fedha za ununuzi wa nafaka kupitia Wakala wa
Taifa wa Hifadhi ya Chakula (National Food
Reserve Agency — NFRA) na Bodi ya Nafaka na
Mazao Mchanganyiko (Cerial and Other Produce
Board — CPB) kutoka Shilingi Bilioni 19 mwaka
2020/2021 hadi Shilingi Bilioni 119 mwaka
2021/2022. Hadi Aprili, 2022 fedha hizo
zimewezesha ununuzi wa tani 183,045.384 za
mahindi, mpunga na mtama. Hatua hiyo,
itaiwezesha nchi kuwa na uhakika wa chakula na
kuuza katika masoko ya ndani na nje ya nchi.

27. Mheshimiwa Spika, katika kipindi hicho,
Serikali imewezesha ununuzi wa Pikipiki 7,000
kwa ajili ya maafisa ugani ili kurahisisha usafiri;
vishikwambi (Tablets) 384 kwa maafisa Ugani
384; visanduku vya ufundi (Extension kits) 6,700
kwa maafisa ugani; na vifaa vya kupima Afya ya
Udongo (Soil Scanner) 143 kwa ajili ya kupima

udongo kwa Halmashauri 143. Jumla ya Shilingi
9,295,000,000 zimetumika kununua vifaa hivyo.

Mhe. Samia Suluhu Hassan, Rais wa Jamhuri ya Muungano wa
Tanzania akimkabidhi mfano wa funguo ya pikipiki Waziri wa
Kilimo, Mhe. Hussein Bashe katika hafla ya ugawaji wa vitendea
kazi kwa Maafisa Ugani zaidi ya 6,700 katika ukumbi wa Jakaya
Kikwete Jijini Dodoma tarehe 4 Aprili, 2022

16



28. Mheshimiwa Spika, eneo linalomwagiliwa
limeongezeka kutoka hekta 695,045 mwaka
2020/2021 hadi hekta 727,280.6 mwaka
2021/2022 ambapo ni sawa na asilimia 60.6 ya
lengo la hekta 1,200,000 ifikapo 2025 kama
inavyoelekezwa katika Ilani ya Uchaguzi ya
Chama Cha Mapinduzi ya mwaka 2020 - 2025.
Aidha, katika kipindi hicho, Vyama vya
Umwagiliaji vilivyosajiliwa chini Sheria ya Taifa ya
Umwagiliaji Na. 4 ya Mwaka 2013 na Kanuni zake
za mwaka 2015 vimeongezeka kutoka Vyama vya
Umwagiliaji 180 mwaka 2020/2021 hadi Vyama
312 mwaka 2021/2022.

29. Mheshimiwa Spika, Serikali ya Awamu ya
Sita imesimamia dhana ya kilimo ni biashara kwa
kuimarisha mahusiano ya kimataifa ambayo
yamefungua fursa ya masoko ya mazao ya kilimo
ndani na nje ya nchi. Jitihada hizo zimewezesha
kupatikana kwa fursa za masoko mapya ya mazao
nje ya nchi ikiwemo soko la parachichi katika
nchi za India na Afrika Kusini, ndizi nchini Kenya
na mchele nchini ubelgiji baada ya kukidhi
viwango vya ubora.

30. Mheshimiwa Spika, upatikanaji wa
masoko umeongeza mauzo ya mazao ya kilimo nje
ya nchi ambapo mauzo ya mchele yameongezeka
kutoka tani 184,521 zenye thamani ya Shilingi
176,490,000,000 mwaka 2020 hadi tani 441,908
mwaka 2021 zenye thamani ya Shilingi
476,800,000,000 mwaka 2021, mahindi kutoka
tani 92,825 zenye thamani ya  Shilingi
58,020,000,000 mwaka 2020 hadi tani 189,277
zenye thamani ya Shilingi 72,400,000,000 mwaka
2021, na parachichi kutoka tani 6,702 zenye
thamani ya Shilingi 14,930,000,000 mwaka 2020
hadi tani 12,250 zenye thamani ya Shilingi Bilioni
24,950,000,000 mwaka 2021. Kielelezo Na. 3.

Kielelezo Na. 3: Mauzo ya Parachichi

2,500 80%
2,000 60%
1,500 40%
1,000 20%
’ 0%
500 -20%
B -40%
Jan Mach| Apr
2021 1,313 = 2192 1500

2022 1,107 2,175 1663 2287
% ya badiliko 15% 66% -24% 52%

2021 2022 % ya badiliko

Chanzo: Wizara ya Kilimo, 2022

31. Mheshimiwa Spika, katika kipindi hicho,
Serikali imeongeza mtaji wa Benki ya Kilimo
(TADB) kutoka Shilingi Bilioni 60 mwaka 2021
hadi Shilingi Bilioni 268 mwaka 2022 sawa na
ongezeko la asilimia 346.7. Ongezeko hilo
limewezesha TADB kutoa mikopo yenye thamani
ya Shilingi Bilioni 116.63 kwenye miradi 197 ya
maendeleo na kufanya jumla ya mikopo
iliyotolewa tangu benki hiyo ianzishwe kufikia
Shilingi Bilioni 482.4. Aidha, benki hiyo
imewezesha wakulima 1,527,175 kupata
dhamana ya mikopo ya kiasi cha Shilingi Bilioni
144.

32. Mheshimiwa Spika, Serikali imewezesha
benki za biashara kupunguza riba kwenye mikopo
ya kilimo kutoka kati ya asilimia 17 na 20 hadi
kufikia asilimia tisa (9). Hatua hiyo imewezesha
wakulima kupata pembejeo kwa wakati, kufufua
na kuanzisha viwanda vidogo vya kuongeza
thamani.

33. Vilevile, imefanikisha uuzaji wa soya nje ya
nchi kufikia tani 53,594.35 mwaka 2020/2021
ikilinganishwa na tani 2,647 mwaka 2019/2020.
Aidha, kampuni 80 za kitanzania zimesajiliwa
kuuza soya nchini China. Pia, Serikali kupitia

CPB imefungua vituo vya mauzo katika miji ya
Juba (Sudan Kusini) na Lubumbashi (DR Congo)
na kukodi ghala zenye uwezo wa kuhifadhi tani
5,000 na 2,000 mtawalia.

34. Mheshimiwa Spika, pia, Serikali imetoa
ruzuku za pembejeo za kilimo kwa mazao ya
korosho, tumbaku na pamba zenye thamani ya
Shilingi 178,844,086,527.4. Kadhalika, katika
kipindi hicho Serikali imewezesha uundaji wa
Mfumo wa Kielektroniki wa Usimamizi wa Vyama
vya Ushirika na ununuzi wa magari 15, pikipiki
137 na kompyuta 82 kwa ajili ya kuimarisha
ukaguzi na usimamizi wa vyama vya ushirika
nchini. Jumla ya Shilingi Bilioni 2.44 zimetumika
kuunda mfumo na kununua vitendea kazi hivyo.

35. Mheshimiwa Spika, mafanikio mengine na
matokeo ya ziara ya Mhe. Rais wa Jamhuri ya
Muungano wa Tanzania katika nchi mbalimbali ni
kama ifuatavyo:

1. Nchini Ufaransa - Benki ya Maendeleo ya
Kilimo Tanzania imesaini mkataba wa
mkopo wa masharti nafuu wenye thamani
ya Euro milioni 80 (sawa na Shilingi Bilioni
210) wenye lengo la kuimarisha benki hiyo
ili kutoa mikopo ya muda mfupi na mrefu

kwa sekta ya kilimo nchini.

ii. Uwekezaji mkubwa katika sekta ya Mbolea —
kwa sasa Kiwanda cha Itracom Fertilizer
Limited kutoka Burundi kinajenga kiwanda
kikubwa cha mbolea katika Jiji la Dodoma
chenye thamani ya Dola za Marekani
Milioni 180 na kinatarajiwa kutoa ajira za
kudumu kwa wafanyakazi takriban 3,000
na kitakuwa na uwezo wa kuzalisha mbolea
tani 600,000 kwa mwaka.

Mbali na jitihada hizo, pia jitthada kubwa
za kufungua masoko kwa ajili ya mazao ya
kilimo ambapo hapo awali ilikuwa ni moja
ya changamoto kubwa inayotukumba hivyo
tunapenda kumshukuru Mheshimiwa Rais
kutokana na juhudi zake za kuimarisha
mahusiano na mataifa wanachama wa
Jumuiya ya Afrika Mashariki (EAC) na

mataifa mengine jambo ambalo
limechochea;
1. Mauzo ya maharage kutoka Tanzania

kwenda Jumuiya ya Afrika Mashariki
yameongezeka na kufikia Dola za
Marekani Milioni 193.

ii. Uondoaji wa vikwazo 56 vya biashara
kati ya 64 vilivyokuwepo kati ya nchi
ya Tanzania na Kenya hii ikiwa ni

mafanikio ya utekelezaji wa
makubaliano kati ya Viongozi wa Nchi
hizo mbili. Jitihada hizo zimepelekea
ukuaji wa biashara kati ya Tanzania
na Kenya kufikia Dola za Marekani
Milioni 905.

iii. Upatikanaji wa soko la China kwa ajili
ya mazao (maharage ya soya na
muhogo), jambo ambalo limetoa fursa
ya soko la uhakika kwa wakulima wa
mazao hayo nchini.

2. HALI YA UPATIKANAJI WA CHAKULA,
UMWAGILIAJI NA USHIRIKA

2.1. Hali ya Upatikanaji wa Chakula

36. Mheshimiwa Spika, katika kipindi cha
miaka mitano (2016-2021) uzalishaji wa mazao ya
chakula nchini umeendelea kuwa wa kuridhisha
na kuifanya nchi kujitosheleza kwa chakula kwa
wastani wa asilimia 122.8 (Jedwali Na. 1).
Uzalishaji mzuri wa mazao ulichangiwa na
mtawanyiko mzuri wa mvua pamoja na
kuongezeka kwa hamasa ya matumizi pembejeo
bora kwa wakulima.

37. Mfano, upatikanaji wa mbolea umeongezeka
kutoka tani 435,178 hadi tani 465,080; uzalishaji

wa mbegu bora umeongezeka kutoka

tani

26,112.69 hadi tani 35,199.39. Vilevile, matumizi
bora ya zana za kilimo yameimarika ambapo

matumizi ya teknolojia za kisasa yamefika asilimia
52 ya shughuli zote za kilimo.

Jedwali Na. 1: Mwenendo wa uzalishaji

chakula nchini mwaka 2017-2022

na upatikanaji wa

Msimu wa | Uzalishaji | Mwaka wa Mahitaji Ziada Utoshelevu
Uzalishaji wa chakula ya (Tani) (asilimia)
Chakula Chakula
(Tani) (Tani)
2016/2017 | 15,900,864 | 2017/2018 | 13,300,034 | 2,600,830 120
2017/2018 | 16,891,974 | 2018/2019 | 13,569,285 | 3,322,686 124
2018/2019 | 16,293,637 | 2019/2020 | 13,842,536 | 2,565,773 118
2019/2020 | 18,196,733 | 2020/2021 | 14,404,171 3,792,562 126
2020/2021 | 18,665,217 | 2021/2022 | 14,835,101 3,830,116 126
2021/2022 *x - - -
Chanzo: Wizara ya Kilimo 2022

** Tathmini ya Awali ya uzalishaji itakamilika Juni, 2022

38. Mheshimiwa Spika, mahitaji ya
chakula kwa mwaka 2021/2022 yamefikia tani
14,835,101 ambapo tani 9,448,770 ni za mazao ya
nafaka na tani 5,386,331 ni mazao yasiyo ya nafaka
(Jedwali Na. 2). Mahitaji hayo yakilinganishwa na
uzalishaji yanaonesha kuwa nchi imezalisha ziada
ya tani 3,830,116 =za chakula ambapo tani
1,425,655 ni za mazao ya nafaka na tani 2,404,461

23



ni mazao yasiyo ya nafaka. Kutokana na hali hiyo,
Taifa limejitosheleza kwa chakula kwa asilimia 126.

Jedwali Na. 2: Uzalishaji wa Mazao ya Chakula kwa Msimu wa
2020/2021, Zao kwa 2zao kwa Tani

Nafaka Mahindi Mtama & | Mchele Ngano Nafaka
Malezi
Uzalishaji 6,908,318 | 1,031,865.0 2,629,519 70,288 10,639,990
Mabhitaji 5,956,814 | 2,087,357.8 1,091,778 281,938 9,417,888
Uhaba(- 951,504 -1,055,493 1,537,741 | -211,650 1,222,103
)/Ziada (+)
Sinafaka Mikunde Ndizi Muhogo Viazi Yasiyo
nafaka
Uzalishaji 2,135,522 1,392,970 2,643,915 | 1,612,852 7,785,260
Mabhitaji 859,337 990,670 2,473,437 | 1,055,420 5,378,864
Uhaba(- 276,185 402,300 170,478 557,433 2,406,396
)/ Ziada (+)
Chanzo: Wizara ya Kilimo, 2022
39. Mheshimiwa Spika, Wizara imeendelea

kuimarisha usalama wa chakula nchini kwa
kununua na kuhifadhi nafaka. Katika msimu wa
2021/2022, NFRA imenunua jumla ya tani
110,713.249 za nafaka. Kiasi hicho cha nafaka
kikijumuishwa na akiba ya tani 107,384.057
iliyokuwepo wakati wa kuanza msimu wa ununuzi
(1 Julai, 2021) kinafanya NFRA kuwa na hifadhi
ya tani 218,097.306. Aidha, NFRA imeuza tani
19,601.141 na hivyo, hadi Aprili, 2022 akiba
iliyopo kwenye ghala za NFRA ni tani

198,496.165.

2.2. Umwagiliaji

40. Mheshimiwa Spika, Wizara kupitia Tume
ya Taifa ya Umwagiliaji imeendelea kutekeleza
Sera ya Taifa ya Umwagiliaji ya Mwaka 2010 na
Mikakati yake pamoja na Mpango wa Umwagiliaji
wa mwaka 2018. Hadi Aprili, 2022 eneo
linalomwagiliwa ni hekta 727,280.6, sawa na
asilimia 60.6 ya lengo la kufikia hekta 1,200,000
ifikapo 2025 na asilimia 2.5 ya eneo lote linalofaa
kwa kilimo cha umwagiliaji. Aidha, eneo
linalomwagiliwa lipo katika skimu 2,773. Kati ya
skimu hizo, skimu 1,691 zenye ukubwa wa hekta
419,067 zinamwagiliwa kwa njia ya asili na skimu
1,082 zenye ukubwa wa hekta 308,213.6
zinamwagiliwa kwa kutumia miundombinu ya

41. Mheshimiwa Spika, maeneo yenye skimu
zilizoendelezwa yameongeza uzalishaji na tija
kwenye mazao. Kwa mfano tija kwenye zao la
mpunga imeongezeka kutoka wastani wa tani 2
kwa hekta hadi kufikia wastani wa kati ya tani 4
na 5 kwa hekta; zao la mahindi tija imeongezeka
kutoka tani 1.7 hadi kufikia tani 2 kwa hekta; zao
la vitunguu tija imeongezeka kutoka tani 13 hadi
kufikia tani 26 kwa hekta; na zao la nyanya tija

imeongezeka kutoka tani 5 hadi kufikia 18 kwa
hekta. Aidha, jumla ya wakulima 4,363,683
wananufaika na skimu za umwagiliaji zilizopo
nchini.

cha Iltulele, mkoani Arusha

2.3. Ushirika

42. Mheshimiwa Spika, Tume ya Maendeleo ya
Ushirika (Tanzania Co-operative Development
Commission - TCDC), imeendelea kutekeleza
jukumu lake la msingi la kudhibiti na
kuhamasisha maendeleo ya ushirika, ambapo

hadi Aprili, 2022 idadi ya Vyama vya Ushirika
vyenye usajili vimefikia 9,741 ikilinganishwa na
vyama 9,185 katika kipindi kama hicho mwaka
2021. Kati ya hivyo 4,538 ni Vyama vya Ushirika
wa Kilimo na Masoko (AMCOS), 3,946 ni Vyama
vya Ushirika wa Akiba na Mikopo (SACCOS) na
1,257 ni Vyama vinavyojishughulisha na kazi
mbalimbali zikiwemo ufugaji nyuki, ufugaji na
uvuvi. Pia idadi ya wanachama wa Vyama vya
Ushirika  imeongezeka  kutoka  wanachama
6,050,324 mwaka 2021 hadi 6,965,272 mwaka
2022. Ongezeko hilo limetokana na uhamasishaji
kuhusu umuhimu wa kujiunga na ushirika.

43. Mheshimiwa Spika, Tume imeendelea
kutoa leseni za uendeshaji wa Vyama vya Ushirika
vya Akiba na Mikopo ambapo SACCOS 222
zimepatiwa leseni na hivyo kufanya idadi ya
SACCOS zenye leseni kufikia 655. Kati ya hizo,
SACCOS daraja A ni 523 na SACCOS daraja B ni
132.

44. Mheshimiwa Spika, Vyama vya Ushirika
vimekuwa chachu ya wananchi kupata huduma
za kijamii ambapo kwa sasa vimeanza kutoa
huduma ya bima ya afya kwa wanachama wake
kwa kushirikiana na Mfuko wa Taifa wa Bima ya

Afya (National Health Insurance Fund-NHIF) na
mabenki. Mkakati umewekwa kati ya Tume ya
Maendeleo ya Ushirika na NHIF kuhakikisha
wanachama wa Vyama vya Ushirika wanapata
huduma ya afya ya uhakika na kwa wakati. Hadi
Aprili, 2022 wanachama zaidi ya 1,000,000
wamejiunga kwenye mpango huo.

45. Mheshimiwa  Spika, katika mwaka
2020/2021, Shirika la Ukaguzi na Usimamizi wa
Vyama vya Ushirika (COASCO) limekagua vyama
6,013 kati ya lengo la kukagua vyama 6,350. Kati
ya vyama vilivyokaguliwa, vyama 357 vimepata
hati inayoridhisha, vyama 2,674 vimepata hati
yenye shaka, vyama 1,253 vimepata hati
isiyoridhisha na vyama 1,729 vimepata hati
mbaya. Ukaguzi huo umebaini kuwepo kwa
ubadhilifu wa mali na udhaifu katika mifumo ya
udhibiti wa ndani pamoja na vyama vingi
kushindwa kuandika vitabu vya hesabu, hivyo
miamala ya vyama vya ushirika kutokuwa na
uthibitisho wa usahihi wake.

46. Hatua zilizochukuliwa baada ya ukaguzi huo
ni pamoja na kuwaondoa, kuwatengua viongozi
wa Bodi za vyama na watendaji waliobainika
kuhusika na ubadhilifu wa mali za vyama vya

ushirika. Aidha, viongozi tisa (9) na watendaji
watatu (3) wamefikishwa kwenye vyombo vya dola
kwa hatua zaidi.

3. UTEKELEZAJI WA MALENGO YA MPANGO
NA BAJETI KWA MWAKA 2021/2022

47. Mheshimiwa Spika, utekelezaji wa Mpango
na Bajeti kwa mwaka 2021/2022, umezingatia
Mwongozo wa Mpango na Bajeti ya mwaka
2021/2022; Dira ya Maendeleo ya Taifa (2025);
Mpango wa Maendeleo wa Taifa Awamu ya Tatu
(2020/2021- 2025/2026) na Ilani ya Uchaguzi ya
Chama Cha Mapinduzi ya mwaka 2020 hadi
2025.

48. Mheshimiwa Spika, pia, utekelezaji
umezingatia Malengo Endelevu ya Maendeleo
2030 (SDGs); Sera ya Taifa ya Kilimo ya Mwaka
2013; Programu ya Kuendeleza Sekta ya Kilimo
Awamu ya Pili (ASDP 1II) na Hotuba ya
Mheshimiwa Samia Suluhu Hassan, Rais wa
Jamhuri ya Muungano wa Tanzania aliyoitoa
tarehe 22 Aprili, 2021 alipolihutubia Bunge lako
Tukufu. Pia, imezingatia masuala mtambuka ya
jinsia, mazingira, lishe, UKIMWI na vijana.

4. MAPATO NA MATUMIZI KWA MWAKA
2021/2022
4.1.1. Makusanyo ya Maduhuli

49. Mheshimiwa  Spika, katika mwaka
2021/2022, Wizara ilikadiria kukusanya mapato
ya Shilingi 34,495,000,000 kupitia Fungu 43 na
Fungu 05 kutokana na vyanzo vyake vya
makusanyo. Kati ya fedha hizo, Shilingi
4,480,000,000 zinakusanywa kupitia Fungu 43
na Shilingi 30,015,000,000 zinakusanywa
kupitia Fungu 05.

50. Hadi Aprili, 2022, Wizara imekusanya
Shilingi 4,885,172,460 sawa na asilimia 14.16
ya makadirio. Kati ya Fedha hizo Shilingi
4,224,031,585.09 zimekusanywa na Fungu 43
na Shilingi 661,140,875 zimekusanywa na Fungu
05.

4.1.2. Fedha Zilizoidhinishwa kwa Mafungu
Yote (43, 24 na 05)

4.1.3. Makusanyo ya Maduhuli

51. Mheshimiwa  Spika, katika mwaka
2021/2022, Wizara ilikadiria kukusanya mapato
ya Shilingi 34,495,000,000 kupitia Fungu 43 na

30



Fungu 05 kutokana na vyanzo vyake vya
makusanyo. Kati ya fedha hizo, Shilingi
4,480,000,000 zinakusanywa kupitia Fungu 43
na Shilingi 30,015,000,000 zinakusanywa
kupitia Fungu 05.

52. Hadi Aprili, 2022, Wizara imekusanya
Shilingi 4,885,172,460.09 sawa na asilimia
14.16 ya makadirio. Kati ya Fedha hizo Shilingi
4,224,031,585.09 zimekusanywa na Fungu 43
na Shilingi 661,140,875 zimekusanywa na
Fungu 05.

Jedwali Na.3: Mchanganuo wa Makusanyo ya
Maduhuli (TSH)

Fungu Makadirio Makusanyo Asilimia
Fungu 43 4,480,000,000 | 4,224,031,585.09 94.28
Fungu 05 | 30,015,000,000 661,140,875 2.2
Jumla 34,495,000,000 | 4,885,172,460.09 14.16

4.1.4. Fedha Zilizoidhinishwa kwa Mafungu
Yote (43, 24 na 05)

53. Mheshimiwa Spika, katika mwaka
2021/2022, Wizara ya Kilimo ilitengewa jumla ya
Shilingi 294,162,071,000 (Jedwali Na. 3) kupitia
Fungu 43, Fungu 05 na Fungu 24 kama
ifuatavyo: -

Fungu 43

54. Mheshimiwa Spika, Wizara ya Kilimo
kupitia Fungu 43 ilitengewa Shilingi
228,871,243,000. Kati ya fedha hizo, Shilingi
164,748,000,000 ni kwa ajili ya bajeti ya
maendeleo ambapo Shilingi 82,180,000,000 ni
fedha za ndani na Shilingi 82,568,000,000 ni
fedha za nje. Aidha, Shilingi 64,123,243,000 ni
kwa ajili ya matumizi ya kawaida. Kati ya Fedha
hizo, Shilingi 14,428,975,000 ni mishahara ya
watumishi wa Wizara na Shilingi 28,063,482,000
ni mishahara ya watumishi wa Bodi na Taasisi.
Aidha, Shilingi 11,676,789,490 ni matumizi
mengineyo (Other Chargers - OC) kwa Wizara na
Shilingi 9,953,996,510 ni matumizi mengineyo
(OC) kwa ajili ya Bodi na Taasisi.

4.1.5. Matumizi ya Bajeti ya Kawaida

55. Mheshimiwa Spika, hadi Aprili 2022,
Shilingi 54,083,072,288 sawa na asilimia 84.34
ya fedha zilizoidhinishwa za matumizi ya kawaida
zimetolewa. Kati ya fedha hizo, Shilingi
17,455,234,748 ni za matumizi mengineyo ya
Wizara, Taasisi na Bodi na  Shilingi
36,627,837,540 ni mishahara ya Wizara, Taasisi
na Bodi.

4.1.6. Matumizi ya Bajeti ya Maendeleo
56. Mheshimiwa Spika, hadi Aprili, 2022
Shilingi 77,266,472,804.94 ya fedha
zilizoidhinishwa zimetolewa na kutumika sawa na
asilimia 46.89. Kati ya fedha hizo, Shilingi
59,354,119,664.10 ni fedha za ndani na Shilingi
17,912,353,141 ni fedha za nje.

Fungu 0S5

57. Mheshimiwa Spika, jumla ya Shilingi
51,487,450,000 zilitengwa kupitia Fungu O05S5.
Kati ya fedha hizo, Shilingi 46,500,000,000 ni
kwa ajili ya kutekeleza Miradi ya Maendeleo
ambapo Shilingi 35,000,000,000 ni fedha za
ndani na Shilingi 11,500,000,000 ni fedha za nje.
Aidha, kati ya fedha hizo Shilingi 4,987,450,000
ni kwa ajili ya matumizi ya kawaida ambapo
Shilingi 3,349,266,000 ni kwa ajili ya mishahara
ya watumishi wa Tume na Shilingi
1,638,184,000 ni kwa ajili ya matumizi
mengineyo.

4.1.7. Matumizi ya Bajeti ya Kawaida

58. Mheshimiwa Spika, hadi Aprili 2022,
Shilingi 4,345,471,657.30 sawa na asilimia
87.13 ya fedha zilizoidhinishwa za matumizi ya
kawaida zimetolewa. Kati ya fedha hizo, Shilingi

1,734,751,657.30 ni za matumizi mengineyo
zikijumuisha Shilingi 582,136,857 za madeni ya
watumishi na  Shilingi 2,610,720,000 ni
mishahara ya watumishi.

4.1.8. Matumizi ya Bajeti ya Maendeleo

59. Mheshimiwa Spika, hadi Aprili, 2022
Shilingi 5,935,965,769.22 sawa na asilimia
12.77 ya fedha =za ndani zilizoidhinishwa
zimetolewa na kutumika. Kati ya fedha hizo,
Shilingi §55,486,510.95 zimetumika kugharamia
ujenzi wa skimu ya Kirya (hekta 800) iliyopo
Wilaya ya Mwanga na Endagaw (hekta 246) iliyopo
Wilaya ya Hanang’. Aidha, Shilingi
1,487,570,916.95 zimetumika kwa ajili ya
upembuzi yakinifu na usanifu wa kina wa skimu
za Luiche, Ibanda, Ilemba, Makwale, Tlawi na
Mkombozi. Vilevile, Tume imepokea jumla ya
Shilingi 3,892,908,341.32 ambazo zimetumika
kulipa madeni ya wakandarasi.

Fungu 24

60. Mheshimiwa Spika, jumla ya Shilingi
12,803,378,000 zilitengwa kupitia Fungu 24.
Kati ya fedha hizo, Shilingi 5,549,009,000 ni kwa
ajili ya matumizi ya kawaida ya Tume ya
Maendeleo ya Ushirika na Shilingi 4,654,984,000
ni kwa ajili ya mishahara ya watumishi wa Tume.

Aidha, Shilingi 1,000,000,000 ni kwa ajili ya
matumizi ya kawaida ya COASCO na Shilingi
1,599,385,000 ni kwa ajili ya mishahara ya
watumishi wa COASCO.

4.1.9. Matumizi ya Bajeti ya Kawaida

61. Mheshimiwa Spika, hadi Aprili 2022,
Shilingi 10,232,485,264.98 sawa na asilimia
79.92 ya fedha zilizoidhinishwa za matumizi ya
kawaida zimetolewa. Kati ya fedha hizo, Shilingi
5,157,164,402.38 ni za matumizi mengineyo, na
Shilingi §,075,320,862.6 ni mishahara.

Jedwali Na. 4: Mchanganuo wa Matumizi ya
Fedha zilizotolewa kwa mwaka 2021/2022

Na Bajeti Fedha Fedha zilizotolewa Asilimia
‘ Iliyoidhinishwa zilizoidhinishwa ‘ ‘
Fungu 43
1. Fedha za 64,123,243,000 54,083,072,288 84.334
Matumizi ya
Kawaida
Fedha za 164,748,000,000 77,266,472,804.94 46.89
maendeleo
Jumla ndogo Fungu 43 228,871,243,000 131,349,545,092.94 57.39
Fungu 05
2 Fedha za 4,987,450,000 4,345,471,657.30 87.13
Matumizi ya
Kawaida
Fedha za 46,500,000,000 5,935,965,769.22 12.77
maendeleo
Jumla ndogo Fungu 05 51,487,450,000 10,281,437,426.52 19.96
Fungu 24
3. Fedha za 12,803,378,000 10,232,485,264.98 79.92
Matumizi ya
kawaida
Jumla ndogo Fungu 24 12,803,378,000 10,232,485,264.98 79.92
Jumla Kuu 294,162,071,000 272,931,575,450.86 92.78

Chanzo: Wizara ya Kilimo, 2022

4.2.UTEKELEZAJI WA MAENEO YA KIPAUMBELE
KWA MWAKA 2021/2022

62. Mheshimiwa  Spika, katika mwaka
2021/2022, Wizara imetekeleza vipaumbele
vifuatavyo: (i) Utafiti wa kilimo; (ii) Upatikanaji wa
pembejeo; (iii) Kuimarisha kilimo cha Umwagiliaji;
(iv) Huduma na mafunzo ya ugani; (v) Upatikanaji
wa Masoko; (vi Kuimarisha mifumo ya
upatikanaji wa mitaji; na (vii) Kuimarisha Kilimo
Anga.

4.2.1. Utafiti wa Kilimo
4.2.1.1. Utafiti wa Mbegu Bora na teknolojia
za kilimo

63. Mheshimiwa Spika, mwaka 2021/2022,
Kamati ya Taifa ya Mbegu imeidhinisha aina 18 za
mbegu kwa ajili ya matumizi zitakazochangia
katika upatikanaji wa mbegu bora msimu wa
2022/2023 (Kiambatisho Na. 1). Kati ya mbegu
hizo, aina tano (5) zimegunduliwa na TARI na aina
13 zimegunduliwa na kampuni binafsi za mbegu.
Mbegu hizo ni za mahindi (5), choroko (2), ngano
(2), tumbaku (2), mpunga (1) na viazi mviringo (6).
Mbegu zilizogunduliwa zitatumika kuzalisha
madaraja ya mbegu za awali na msingi ili kuwapa

ASA na kampuni binafsi kuzalisha mbegu
zilizothibitishwa ambazo zitatumiwa na wakulima.

64. Mheshimiwa Spika, katika kuongeza
matumizi ya mbegu bora, TARI imeendelea
kutumia vituo vya usambazaji wa teknolojia
(AgriTech Hubs) ikiwemo viwanja nane (8) vya
maonesho ya kilimo na mashamba ya mfano. Hadi
Aprili, 2022 mashamba ya mfano 802
yameandaliwa kwa ajili ya kufundisha wakulima.
Aidha, wakulima na wadau 12,691 wamepata
mafunzo ambapo tani 0.96 za mbegu za mazao ya
mahindi, mpunga na mtama na miche 112,599
imesambazwa kwa wakulima kupitia vituo hivyo.

65. Vilevile, TARI imezalisha mbegu mama tani
19.998, mbegu za awali tani 197.77 na mbegu za
msingi tani 134.60 ambazo zinaweza kuzalisha
wastani wa tani 26,000 za mbegu zilizothibitishwa
za alizeti, maharage, mahindi, ngano, mtama,
korosho, mpunga, ufuta, karanga, pamba na
shayiri.

66. Mheshimiwa Spika, TARI imesaini
mkataba na Taasisi ya Kuendeleza Mifumo ya
Masoko (Agricultural Market Development Trust-
AMDT) wa kuongeza uzalishaji wa mbegu bora za

alizeti. Mkataba huo unahusisha kampuni ya
mbegu ya BioSustain iliyopo Singida, AMINATA
Quality & Consultancy ya Tanga na Highland Seed
Growers ya Mbeya. Kupitia mkataba huo, tani 300
za mbegu za alizeti zitazalishwa.

67. Mheshimiwa Spika, TARI imetafiti na
kugundua nafasi mpya ya kupanda pamba
ambayo ni sentimita 60 kutoka mstari hadi mstari
na sentimita 30 kutoka mche hadi mche badala
ya nafasi ya awali ambayo ilikuwa ni sentimita 90
kwa sentimita 40. Nafasi mpya imeongeza idadi ya
mimea kwa hekta kutoka miche 27,777 hadi
55,555 na hivyo kuongeza mavuno kutoka
wastani wa kilo 710 hadi kilo 1,422 kwa hekta
moja sawa na kutoka kilo 284 hadi 569 kwa ekari
moja.

68. Mheshimiwa Spika, TARI imegundua zana
(fabricate) rahisi za kupandia pamba zenye uwezo
wa kupanda mistari miwili kwa mara moja. Tafiti
zinaonesha kuwa muda unaotumika kupanda
mbegu za pamba kwa kutumia zana hizo ni saa
moja (1) hadi masaa mawili (2) kwa kukokotwa na
wanyama kazi na masaa mawili (2) hadi matatu
(3) kwa kuvutwa na nguvukazi watu kutegemea
hali ya shamba na udongo wake. Wakati huo

upandaji kwa  kutumia nguvukazi watu
kudondosha mbegu kwa mkono hutumia zaidi ya
masaa 11.

69. Mheshimiwa Spika, nitumie fursa hii,
kuwapongeza Dauson Malela, Robert Cheleo
Alphonce na Dkt. Paul Saidia ambao ni watafiti
wa TARI-Ukiriguru kwa ubunifu wao wa
kugundua na kutengeneza mashine hiyo rahisi ya
kupandia.

4.2.1.2. Vituo vya Utafiti

70. Mheshimiwa Spika, katika kuimarisha
vituo vya utafiti, Wizara kupitia TARI imeendelea
kujenga Ofisi ya kituo cha uzalishaji wa miche ya
michikichi, TARI Kihinga, mkoani Kigoma ambapo
hadi sasa ujenzi umefikia asilimia 20. Aidha,
Wizara imejenga na kusimika miundombinu ya
umwagiliaji katika vituo vya wutafiti vya TARI
Uyole, Bwanga na Makutopora ambayo itaongeza
uzalishaji wa mbegu za ngano, pamba, alizeti,
mahindi na miche ya zabibu.

71. Vilevile, Wizara imeendelea kuimarisha
maabara za TARI Mlingano na TARI Mikocheni
kwa kununua vifaa, madawa na vitendanishi vya
maabara. Kadhalika, TARI imefadhili watafiti 43

wa masomo ya muda mrefu katika vyuo
mbalimbali vya ndani na nje ya nchi. Kati ya hao,
19 ni shahada ya uzamivu, 19 shahada ya uzamili
na watano (5) shahada.

4.2.2. Upatikanaji wa Pembejeo za Kilimo
4.2.2.1. Mbegu Bora

72. Mheshimiwa Spika, Wizara imeendelea
kusimamia uzalishaji na upatikanaji wa mbegu
bora ambapo hadi Aprili 2022, tani 49,962.35 za
mbegu bora zimepatikana sawa na asilimia 26.68
za mahitaji ya tani 187,197 kwa mwaka. Kati ya
mbegu hizo, tani 35,199.39 zimezalishwa ndani ya
nchi, tani 11,340.2 zimeingizwa kutoka nje ya
nchi na Sekta Binafsi na tani 3,422.80 ni bakaa
ya msimu uliopita kama inavyoonekana kwenye
Jedwali Na. 5. Kati ya mbegu bora zilizozalishwa
ndani ya nchi, tani 3,033.85 zimezalishwa na
ASA, tani 18,480 ni mbegu za pamba
zilizozalishwa na ASA kwa kushirikiana na Bodi
ya Pamba, tani 652.133 zimezalishwa na TARI na
tani 13,033.41 Sekta Binafsi.

73. Mheshimiwa Spika, TARI kupitia vituo
vyake vya Selian, Uyole na Kifyulilo imezalisha
tani 214.8 za mbegu za ngano. Kati ya hizo, tani

0.3 ni mbegu mama, tani 24.7 mbegu za awali na
tani 158.7 ni mbegu zilizothibitishwa. Kati ya
mbegu zilizothibitishwa, tani 113.9 zimesambazwa
kwa wakulima ambapo tani 2.3 za mbegu
zilizosambazwa zimepelekwa katika skimu ya
umwagiliaji Bahi ili kuongeza uzalishaji wa ngano
nchini. Pia, TARI imezalisha tani 37 za mbegu za
ufuta na kusambaza tani 25 kwa wakulima, na
tani 18 za mbegu za karanga na kusambaza tani
15.5 kwa wakulima.

74. Mheshimiwa Spika, kituo cha TARI
Mlingano kimeendelea kuzalisha miche bora ya
viungo (pilipili manga, karafuu, mdalasini na
kokoa) ambapo hadi Aprili, 2022 miche 1,600
imezalishwa na miche 1,003 imesambazwa kwa
wakulima wa Tanga, Morogoro, Arusha na
Mtwara. Aidha, Kituo kimezalisha miche 10,000
ya matunda (machungwa, machenza, ndimu,
malimau, topetope, komamanga na embe) na
kusambaza miche 932 kwa wakulima katika
mikoa ya Tanga, Morogoro, Dar es salaam, Lindi
na Mtwara.

75. Vilevile, Bodi ya Pamba imesambaza tani
15,548 za mbegu za pamba kwa wakulima

41



zinazotosha kupandwa kwenye shamba lenye
ukubwa wa hekta 621,920.

Jedwali Na. 5: Upatikanaji wa Mbegu Bora Hadi Aprili, 2022.

s . Uagizaji
Aina ya zao Uzahs.ha.]l wa Baka.a tokga nj]e Jumla (Tani)
ndani (Tani) (Tani) A
(Tani)
Mahindi 13,498.3 3,145.30 10,548.6 27,192.2
Mpunga 576.1 0 1.0 577.1
Mtama 106.9 3.1 1.3 111.3
Alizeti 1,973.5 80.3 138.3 2,192.1
Maharage 305.1 34 24.0 363.1
Soya 15.6 9.7 117.4 142.7
Ufuta 43.8 0 0 43.8
Kunde 0.5 0 0 0.5
Choroko 5.2 0.6 0 5.8
Mbogamboga 25.3 122.8 293.0 441.1
Karanga 10.2 0 0 10.2
Pamba 18,480 0 0 18480
Ngano 158.7 27 164 349.7
Tumbaku 0.25 0 0.1 0.31
Nyasi 0 0 1.5 1.5
*Pingili za muhogo 28,507,814 0 0 28,507,814
Viazi mviringo 0 0 51 51
Jumla 35,199.39 3,422.80 11,340.2 49,962.39
Chanzo: Wizara ya Kilimo 2022
*Hazikujumuishwa kwenye jumla
76. ASA imesafisha na kusambaza kwa

wakulima tani 2,000 za mbegu za alizeti (standard
seed) zenye thamani ya Shilingi Bilioni 5.84 kwa
utaratibu wa ruzuku. Mbegu hizo zimesambazwa
katika mikoa ya Dodoma, Singida, Simiyu na
Manyara kwa ajili ya kuongeza uzalishaji wa
mafuta ya kula na zinatarajiwa kuzalisha tani
400,000 za alizeti zitakazozalisha mafuta ya kula
wastani wa tani 100,000.

77. Mheshimiwa Spika, Wizara kupitia Mradi
wa Kukabiliana na Athari za UVIKO-19 imenunua
tani 12.8 za mbegu za alizeti aina ya Hysun-33 na
Supersun ambazo zimesambazwa kwa wakulima
4,362 kupitia Vyama vya Ushirika katika Mikoa
ya Dodoma (Kongwa tani 2.4 na Kondoa tani 2.6),
Singida (Singida DC tani 3.8 na Iramba tani 2.7)
na Simiyu (Itilima tani 1.3). Aidha, hadi Aprili,
2022. ASA imezalisha mbegu-miche ya michikichi
(pre-geminated seeds) 121,292 kupitia mashamba
ya Mwele Tanga (60,300), Mbozi (52,000) na
Bugaga (8,992).

Miche bora ya michikichi katika Kituo cha TARI Kihinga mkoani
Kigoma
78. Mheshimiwa  Spika, katika mwaka
2021/2022, ASA imeongeza eneo la kuzalisha
mbegu kwa kufungua mashamba mapya yenye
ukubwa wa hekta 1,639.6. Mashamba hayo ni
Msimba - Kilosa (hekta 815), Mwele - Mkinga
(hekta 305), Bugaga- Kasulu (hekta 30.8), Kilimi -

Nzega (hekta 300), Namtumbo (hekta 88.8) na
Msungura -Chalinze (hekta 100). Kati ya eneo
hilo, hekta 1,158.6 zitatumika kwa uzalishaji wa
mbegu za alizeti.

79. Vilevile, ASA imeingia mkataba na Shamba
la Msipazi na Kituo cha Kilimo Laela kuzalisha
mbegu bora za alizeti. Jumla ya ekari 4350
zimelimwa ambapo ekari 50 ni kwa kituo cha
Laela na matarajio ni kuzalisha tani 14 za mbegu
za alizeti na ekari 400 za shamba la Msipazi
zinatarajia kuzalisha tani 112 za mbegu za alizeti.

80. Mheshimiwa Spika, katika kuongeza
upatikanaji wa miche bora ya chai, Wakala wa
Wakulima Wadogo wa Chai Tanzania (Tanzania
Smallholders Tea Development Agency — TSHTDA)
imezalisha miche 843,066 sawa na asilimia 108.8
ya lengo la kuzalisha miche 750,000 na uzalishaji
unaendelea. Kati ya miche hiyo Wilaya ya Rungwe
imezalisha miche 232,000, Njombe 152,047 na
Mufindi 459,019.

81. Vilevile, miche 6,000,000 imepandwa
kwenye vitalu kupitia mradi wa Njombe Outgrower
Servince Campany — NOSC. Aidha, miche bora
7,100,000 iliyokuwa inatunzwa kwenye vitalu

vilivyopo katika Wilaya ya Njombe kupitia NOSC
(5,100,000) na Mufindi Outgrower Project - MOG
(2,000,000) imetumika kwa ajili ya kujaza
mapengo katika eneo la hekta 60 pamoja na
kupandwa upya kwenye eneo la hekta 200 katika
tarafa ya Igominyi — Njombe.

82. Mheshimiwa Spika, Wizara kupitia TARI,
ASA, Bodi za Mkonge, Korosho, Pareto, Kahawa
na Vikundi vya wakulima imezalisha jumla ya
miche bora 32,301,995 na mbegu tani 95,764.
Aidha, miche 24,447,952 na mbegu tani 95,764.
zimesambazwa kwa wakulima kama inavyooneka
kwenye Jedwali Na. 6. Miche ya mkonge
imesambazwa kwa wakulima katika mikoa ya
Singida, Tanga, Manyara na Simiyu; na miche ya
kahawa imesambazwa kwa wakulima katika
mikoa ya Kagera, Ruvuma, Kilimanjaro, Songwe,
Mbeya, Kigoma, Njombe, Tanga na Mara.

Naibu Waziri wa Kilimo, Mhe. Anthony Mavunde akigawa
miche bora ya kahawa zaidi ya milioni mbili (2,000,000)
aina ya robusta kwa Wakulima wa Kyerwa wa mkoa
wa Kagera

83. Pia, mbegu za korosho zimesambaza na Bodi

ya Korosho katika Halmashauri 86 ambazo
zitazalisha miche 12,706,960. Aidha, pingili za
muhogo 28,507,814 zimezalishwa kupitia ASA,
TARI na vikundi vya wakulima.

Jedwali Na. 6: Uzalishaji wa Mbegu na Miche kupitia Bodi za

Mazao mwaka 2021/2022

Na. | Aina ya Zao Mbegu Mbegu Miche Miche

zilizoza | zilizosa iliyozalishwa | iliyosambazwa

lishwa mbazwa
1 Mkonge 5,046,000 4,241,630
2 Kahawa 7,956,371 7,956,371
3 Chai 13,916,066 7,100,000
4 Korosho 90,764 90,764 91,512 91,512
5 Pareto 5,000 5,000 0 0
6 Mboga 1,953,025 1,953,025
7 Minazi 1,250,000 1,250,000
8 Michikichi 929,984 774,737
9 Viazi vitamu 1,000,448 1,000,448
10 Zabibu 113,637 35,277
11 Parachichi 44,952 44,952
Jumla 95,764 95,764 32,301,995 24,447,952

Chanzo: Wizara ya Kilimo 2022

84. Mheshimiwa Spika, Wizara kupitia Taasisi

ya Uthibiti wa Ubora wa Mbegu Tanzania
(Tanzania Official Seed Certification Institute -
TOSCI) imeendelea kuthibiti ubora wa mbegu
nchini kwa kukagua mashamba ya mbegu na
kupima ubora wake kwenye maabara. Hadi Aprili,
2022 TOSCI imekagua hekta 1,654.2 za
mashamba ya mbegu na kubaini yote yamekidhi
vigezo vya ubora; imekusanya sampuli 1,795 na
kupima wubora wake ambapo sampuli 1,591
zimekidhi vigezo vya wubora, sampuli 143
hazikukidhi vigezo vya ubora na sampuli 61
zinaendelea kufanyiwa vipimo.

85. Mheshimiwa Spika, TOSCI imekagua
maduka ya mbegu 303 na kufanya majaribio ya
utambuzi wa aina 65 za mazao ya kilimo. Aidha,
TOSCI imetoa mafunzo kuhusu Sheria ya Mbegu
Na. 18 ya mwaka 2003 na Kanuni zake kwa
wafanyabiashara 399 na mafunzo ya uzalishaji wa
mbegu bora kwa wakulima 82 katika mikoa ya
Morogoro, Mwanza, Tabora, Geita, Mbeya, Iringa,
Ruvuma, Songwe, Rukwa, Katavi, Arusha na
Mtwara.

Mtaalam kutoka Taasisi ya Uthibiti wa Ubora wa Mbegu Tanzania
(TOSCI) akiendesha majaribio ya kupima ubora wa mbegu kwenye
maabara ya Taasisi hiyo mkoani Morogoro

4.2.2.2. Mbolea

86. Mheshimiwa Spika, hadi Aprili, 2022 tani

436,452 za mbolea zimepatikana sawa na asilimia
63 ya mahitaji ya tani 698,260 ya msimu wa
2021/2022. Kati ya hizo, tani 274,973
zimeingizwa kutoka nje ya nchi, tani 43,579
zimezalishwa nchini na tani 117,900 ni bakaa ya
msimu wa 2020/2021 kama inavyoonekana
kwenye Jedwali. Na. 7.

Jedwali na. 7: Upatikanaji wa Mbolea Hadi Aprili, 2022

Aina ya Bakaa ya Kiasi Uzalish | Jumla ya | Mabhitaji
Mbolea Msimu kilichoi aji wa | Upatikan ya
2020/202 | ngizwa ndani aji 2021/202
1 2
UREA 26,066 60,238 - 86,304 210,769
DAP 14,322 25,932 - 40,254 166,310
NPKs 30,909 45,805 1,339 78,053 147,503
Other N. 13,126 5,400 5,499 24,025 8,915
SA 8,920 34,727 - 43,647 32,978
CAN 559 50,947 - 51,506 101,618
NPSZn 4,686 0 - 4,686 11,571
MoP 4,835 12,900 - 17,735 1,939
NPS 1,945 8,040 - 9,985 -
Minjingu 6,084 0] 25,732 31,816 8,361
Mbolea 4,513 30,984 5,008 40,505 8,298
Nyingine
Lime 1,852 0 4,426 6,278 -
Dolomite 49 0 1,075 1,124 -
Gypsum 34 0 500 534 -
Jumla 117,900 | 274,973 | 43,579 | 436,452 698,262

Chanzo: Wizara ya Kilimo, 2022

87. Mheshimiwa Spika, mauzo ya mbolea
ndani ya nchi yalikuwa tani 173,957 na nje ya
nchi yalikuwa tani 43,175 na tani 192,100
zinaendelea kuuzwa. Aidha, aina 28 za mbolea
mpya na visaidizi vyake vimesajiliwa
ikilinganishwa na aina 17 za mbolea mpya
zilizosajiliwa mwaka 2020/2021.

88. Mheshimiwa Spika, Bodi ya Tumbaku kwa
kushirikiana na Vyama vya Ushirika imesambaza
mbolea tani 20,689.9 za NPK na tani 5,066.7 za
CAN kwa wakulima ili kuongeza uzalishaji na tija.
Pia, Bodi ya Chai na TSHTDA wameendelea
kuhamasisha matumizi ya mbolea katika
uzalishaji wa zao la chai kupitia vyama vya
ushirika ambapo wakulima 11,869 wa vyama vya
ushirika vya Igominyi (Njombe), (Iringa) na
RUBTCOJE (Rungwe) wamehamasika na
kununua tani 1,400 za mbolea aina ya NPK, TSP
na UREA.

89. Mheshimiwa Spika, katika kudhibiti ubora
wa mbolea nchini, Wizara kupitia Mamlaka ya
Udhibiti wa Mbolea Tanzania (Tanzania Fertilizer
Regulatory Authority - TFRA) imesajili
wafanyabiashara 1,813 wa mbolea na kukagua
wafanyabiashara 2,371 wa mbolea. Ukaguzi huo

ulibaini uwepo wa aina tisa (9) za mbolea
zisizosajiliwa; uuzaji wa mbolea zilizofunguliwa;
uwepo wa mbolea zenye uzani mdogo
ukilinganisha na kipimo; na baadhi ya
wafanyabiashara wa mbolea kufanya biashara
bila vibali. Vilevile, wafanyabiashara wa mbolea
2,988 na wakaguzi 29 wamepatiwa mafunzo ya
uhifadhi bora wa mbolea na mafunzo ya ukaguzi
mtawalia. Pia, ujenzi wa maabara ya kupima
ubora wa mbolea umefikia asilimia 38.

4.2.2.3. Viuatilifu

90. Mheshimiwa Spika, Wizara imeendelea
kuimarisha upatikanaji wa viuatilifu vya kudhibiti
visumbufu vya mazao na mimea ambapo hadi
Aprili, 2022, upatikanaji umefikia lita 106,000
vyenye thamani ya Shilingi 3,115,900,000. Kati ya
hizo, lita 100,000 ni kwa ajili ya kudhibiti
viwavijeshi, lita 5,000 kwelea kwelea na lita 1,000
kwa ajili ya nzi wa matunda.

91. Mheshimiwa Spika, Wizara imeendelea
kudhibiti visumbufu vya mazao na mimea
ikiwemo nzige, panya, kwelea kwelea, viwavijeshi
na nzi wa matunda kwa kufanya savei, kununua
na kusambaza viuatilifu kwenye maeneo yenye

milipuko pamoja na kutoa elimu kwa wakulima
na maafisa ugani.

92. Mheshimiwa Spika, hadi Aprili, 2022 lita
225 za Methyl Eugeno zimesambazwa katika
wilaya za Handeni (60), Muheza (50), Morogoro
Pangani (25), na Ubungo (30) kwa ajili ya
kudhibiti nzi wa matunda. Vilevile, lita 34,031 za
Profenofos zimesambazwa katika Halmashauri 41
za mikoa ya Lindi, Pwani, Morogoro, Tanga, Geita,
Manyara, Kilimanjaro, Dodoma, Singida, Dar es
salaam, Katavi na Arusha kwa ajili ya kudhibiti
viwavijeshi. Aidha, lita 561 za Duduba
zimesambazwa katika Halmashauri ya Wilaya ya
Kilosa.

93. Mheshimiwa Spika, Bodi ya Pamba iliagiza
chupa (acrepacks) 12,000,000 zenye thamani
Shilingi bilioni 40.34 na kusambaza kwa
wakulima kwa mfumo wa ruzuku ambapo chupa
9,500,000 zimetumika katika msimu wa
2021/2022 na chupa 2,500,000 zitatumika
msimu wa 2022/2023. Aidha, Bodi ya Tumbaku
imeratibu upatikanaji wa mbolea na viuatilifu
vyenye thamani ya Dola za Marekani milioni 32.8
na kusambaza kwa wakulima. Vilevile, Bodi ya

Korosho imeratibu ununuzi wa viuatilifu vyenye
thamani ya Shilingi Bilioni 59.3. Ununuzi huo
umefanyika kwa kutumia utaratibu wa mazao
husika kujigharamia yenyewe kupitia Mifuko ya
Wadau.

94. Mheshimiwa Spika, Wizara imedhibiti
milipuko ya panya katika mikoa ya Rukwa
(Nkasi), Lindi (Kilwa), Nachingwea (Mtama, Liwale,
Ruangwa na Lindi MC) na Mtwara (Nanyumbu,
Tandahimba, Masasi na Newala) ambapo jumla ya
kilo 812 za Zinc Phosphide zimetumika na kuokoa
eneo la hekta 19,737.2 zilizolimwa mazao ya
mahindi, ufuta, alizeti, karanga, mtama, muhogo
na viazi vitamu.

95. Mheshimiwa Spika, katika kudhibiti
visumbufu kuingia na kutoka nchini, Wizara
imekagua tani 10,241,723.34 za mazao ya nafaka,
bustani, mizizi, mbegu za mafuta, chai, tumbaku,
kahawa, pamba, mikunde, mbao, mashudu na
pumba katika vituo vya mipakani, bandari na
viwanja vya ndege ambapo jumla ya vyeti 29,033
vya usafi wa mimea kwa ajili ya kuruhusu mazao
kusafirishwa nje ya nchi na vyeti 2,039 vya
kuruhusu mazao kuingia nchini vimetolewa.

96. Mheshimiwa  Spika, Wizara imetoa
mafunzo ya udhibiti wa viwavijeshi kwa wakulima
200 na maafisa ugani 16 katika Kata 16 za
Halmashauri ya Wilaya ya Kilombero. Kadhalika,
imetoa mafunzo ya mbinu za kudhibiti nzi wa
matunda kwa wakulima 849 na maafisa ugani
saba (7) katika Wilaya ya Handeni.

97. Mheshimiwa Spika, katika kuhakikisha
matumizi ya taratibu na kanuni za ukaguzi wa
mazao zinazofaa kuzuia visumbufu vya mimea
kuingia nchini au kupeleka nje ya nchi
zinazingatiwa, wataalam 34 wa Afya ya Mimea
kutoka vituo vya Rusumo, Kabanga, Mutukula,
na Namanga wamepatiwa mafunzo ya taratibu na
kanuni za ukaguzi wa mazao ya mahindi, mchele
na maharage yanayopitia katika mipaka hiyo.
Aidha, Wizara imekamilisha maandalizi ya ramani
ya ujenzi wa Kituo cha Utoaji wa Huduma kwa
Pamoja Mipakani (One Stop Border Post - OSBP)
yenye ukubwa wa mita za mraba 6,100 Manyovu —
Kigoma.

98. Mheshimiwa  Spika, Wizara  kupitia
Mamlaka ya Afya ya Mimea na Viuatilifu Tanzania
(Tanzania Plant Health and Pesticides Authority -
TPHPA) imeendelea kudhibiti ubora wa viuatilifu

nchini ambapo hadi Aprili, 2022 maduka 233 na
shehena 149 za viuatilifu zimekaguliwa na vibali
681 vimetolewa kwa wafanyabiashara wa
viuatilifu.

99. Vilevile, Wizara kupitia TPHPA imetoa
mafunzo ya matumizi bora ya viuatilifu na
utambuzi wa visumbufu kwa maafisa wugani,
wakulima na wauzaji wa viuatilifu 806 katika
mikoa ya Iringa, Mbeya, Morogoro, Dar es salaam,
Geita, Mwanza, Shinyanga, Simiyu na
Kilimanjaro. Aidha, imechambua sampuli 5,000
za mabaki ya viuatilifu kwenye mazao ya chakula
katika mikoa ya Dar es Salaam, Iringa, Arusha,
Mbeya, Lindi na Mtwara. Kati ya sampuli hizo,
sampuli 2,000 ziligundulika kuwa na mabaki ya
viuatilifu.

3 > B ' A
Mtaalamu wa Mamlaka ya Afya ya Mimea na Viuatilifu Tanzania

(TPHPA) akiwa maabara kuchambua sampuli za mazao ili
kuangalia mabaki ya viuatilifu

Upatikanaji wa Ithibati ya Maabara

100. Mheshimiwa Spika, Wizara imekarabati
maabara ya TPHPA na kununua mashine ya
kuchambua sampuli za mazao, mbolea, maji na
udongo. Hatua hiyo imefanikisha maabara kupata
ithibati ambapo itasaidia mazao ya kilimo
yatakayopimwa katika maabara hiyo, kukidhi
viwango vya masoko ya kimataifa. Aidha, Wizara
kupitia Mradi wa Kudhibiti Sumukuvu (Tanzania

Initiatives for Preventing Aflatoxin Contamination —

TANIPAC) imeendelea na ujenzi wa Kituo cha
Udhibiti wa Visumbufu Kibaolojia ambao kwa
sasa umefikia asilimia 65 na umegharimu jumla
ya Shilingi 3,821,431,766.10.

4.2.2.4. Zana za Kilimo

101. Mheshimiwa Spika, Wizara imeendelea
kuwezesha upatikanaji, utoaji wa huduma za
kitaalam na kuhimiza matumizi ya zana bora za
kilimo ili kuongeza tija na kupunguza harubu
katika uzalishaji na wusindikaji wa mazao ya
kilimo. Hadi Aprili, 2022 matumizi ya trekta
yameongezeka kutoka asilimia 23 mwaka 2020
hadi asilimia 25 mwaka 2021. Vilevile, idadi ya
matrekta makubwa yameongezeka kutoka 19,604
mwaka 2020/2021 hadi 21,149 na matrekta
madogo yameongezeka kutoka 8,883 mwaka
2020/2021 hadi 9,420.

102. Aidha, Bodi ya Pamba imenunua mashine za
kupalilia 400 na kusambaza kwa wakulima katika
Halmashauri zinazozalisha pamba kulingana na
mabhitaji.

Wizara imeendelea uf'iima matumizi ya zana bora za kilimo ili
kuongeza tija na uzalishaji wa mazao ya kilimo kama matrekta
makubwa katika shamba la Chuo cha Mafunzo Uyole mkoani
Mbeya

103. Mheshimiwa Spika, Wizara imeendelea
kuhamasisha Sekta Binafsi kuwekeza katika zana
na mashine za kilimo kwenye mnyororo wa
uzalishaji wa mazao. Hadi Aprili, 2022 Sekta
Binafsi imeingiza nchini mashine na zana za
kilimo kama inavyoonekana kwenye Jedwali Na.
8.

Jedwali Na.8: mashine na zana za kilimo zilizoingizwa nchini

Na. | Mashine na Zana Idadi

1. Matrekta makubwa 1,729
2. Matrekta madogo 653
3. Mashine kubwa za kuvuna 812
4. Mashine ndogo za kuvuna 516,466
5. Plau za matrekta 823,295
6. Haro za matrekta 25,332
7. Mashine za kupura 347,351
8. Zana za kupandia 19,809
9. Majembe ya kukokotwa na 363,208

wanyamakazi
10. | Mashine za kusindika mazao 1,239,994

Chanzo: Wizara ya Kilimo, 2022

104. Mheshimiwa Spika, Wizara imewatambua
wabunifu wa zana za kilimo 16 katika mikoa ya
Shinyanga (6), Dodoma (1), Mwanza (5), Arusha
(1), Njombe (1), Manyara (1) na Tanga (1). Lengo la
utambuzi huo ni kuwawezesha kupata mikopo
yenye riba nafuu pamoja na kuwaunganisha na
Taasisi za Utafiti wa Zana.

105. Mheshimiwa Spika, katika kuimarisha
matumizi ya zana bora za kilimo, Wizara imeingia
mkataba na kampuni ya AFTRADE kuwekeza
kwenye uanzishwaji wa Vituo Jumuishi vya Utoaji
wa Huduma za Zana za Kilimo nchini
(mechanization hubs).

106. Wizara kwa kushirikiana na kampuni ya
AFTRADE imefanya tathmini ya maeneo
yanayofaa kuanzisha vituo hivyo. Hadi Aprili,
2022 tathmini imebaini kuwa vituo 13 vimekidhi
mabhitaji ya uwekezaji huo na taratibu za
kuwezesha kuanza kazi zinaendelea.

4.2.3. Huduma na Mafunzo ya Ugani

4.2.3.1. Huduma za ugani
107. Mheshimiwa  Spika, katika  mwaka
2021/2022, Wizara imenunua pikipiki 7,000,
vishikwambi 384 na Extension kits 6,700 kwa ajili
ya maafisa ugani kilimo. Pia, Wizara imenunua
vifaa vya kupima afya ya udongo (soil scanner)
143 kwa ajili ya Halmashauri 143. Hafla ya
uzinduzi wa ugawaji wa vifaa hivyo ilifanywa na
Mheshimiwa Samia Suluhu Hassan, Rais wa
Jamhuri ya Muungano wa Tanzania tarehe 04
Aprili, 2022 katika ukumbi wa Jakaya Kikwete
Convention Centre Jijini, Dodoma. Jumla ya
Shilingi 9,295,000,000 zimetumika kununua vifaa
hivyo.

| |

Mhe. Samia Suluhu Hassan, Rais wa Jamhuri ya Muungano wa
Tanzania akihutubia wakati zoezi la ugawaji wa vitendea kazi
kwa Maafisa Ugani zaidi ya 6,700 katika ukumbi wa Jakaya
Kikwete, Jijini Dodoma, tarehe 4 Aprili, 2022

4.2.3.2. Mafunzo ya Ugani

108. Mheshimiwa  Spika,  Wizara imetoa
mafunzo rejea kwa maafisa ugani 2,486 kuhusu
kilimo biashara, matumizi bora ya zana za kilimo
na kanuni bora za kilimo cha alizeti, zabibu,
pamba, karanga, ufuta, soya, migomba na
chikichi. Mafunzo hayo yaligharamiwa na Wizara
kwa  kushirikiana na  Agricultural Market
Development Trust — AMDT, Care International na
Shirika la Maendeleo la Kilimo la Umoja wa

Mataifa (International Fund for Agricultural
Development — IFAD).

109. Mafunzo hayo yametolewa katika mikoa ya

Morogoro (Kilosa na Gairo), Njombe
(Wanging’ombe na Ludewa), Ruvuma (Songea
Vijijini na Namtumbo Vijijini), Kilimanjaro

Kiteto), Singida (Manyoni, Itigi na Ikungi), Dodoma
(Kondoa TC, Chemba na Chamwino), Tabora

Mbeya (Chunya na Mbarali), Songwe (Mbozi),
Rukwa (Kalambo, Nkasi na Sumbawanga TC),

Kigoma (Kasulu Vijijini na Kibondo), Mtwara

Ruangwa).

110. Mheshimiwa  Spika, Wizara imetoa
mafunzo ya uanzishwaji wa mashamba darasa
kwa maafisa ugani 259 na wakulima viongozi 870
wa Mkoa wa Dodoma ili kuwezesha utoaji wa
mafunzo ya mbinu bora za kilimo kwa vitendo
kwa wakulima. Aidha, Wizara imewezesha
uanzishwaji wa mashamba darasa 695, kati ya

hayo alizeti ni 378 na pamba ni 317. Vilevile,
imeanzisha mashamba ya mfano 672 yakiwemo
ya alizeti 415 na pamba 257 katika mikoa ya
Dodoma, Singida na Simiyu. Aidha, maafisa
ugani wa maeneo hayo wamepatiwa tani 10.5 za
mbolea, viuatilifu (ekapack) 1,617 na viuagugu
(ekapack) 1,584 kwa ajili ya kuanzisha mashamba
hayo ambayo yatatumika kutoa mafunzo ya kilimo
bora cha alizeti na pamba kwa wakulima kwa
vitendo.

111. Mheshimiwa Spika, Wizara kupitia TARI,
imetoa mafunzo ya kilimo mseto na kuhamasisha
matumizi ya miche ya chikichi iliyozalishwa kwa
njia ya chupa (tissue culture) kwa wakulima
73,918, maafisa ugani 1,277 na wanafunzi wa
shule za msingi 1,771. Pia, TARI imeanzisha
mashamba ya mfano 35 ya chikichi katika Mkoa
wa Kigoma. Vilevile, TARI kwa kushirikiana na
Bodi ya Mkonge imetoa mafunzo ya kilimo bora
cha mkonge kwa maafisa ugani 55 na wakulima
331 katika Wilaya ya Handeni mkoa wa Tanga.

112. Mheshimiwa Spika, Wizara imeendelea
kutoa huduma za ugani kwa njia ya Mfumo wa
Kielektroniki (M-Kilimo) ambao unamwezesha
mkulima kupata huduma ya ushauri wa kitaalam

kupitia simu ya kiganjani. Mfumo huo umelenga
kutatua changamoto ya uhaba wa maafisa ugani
waliopo pamoja na upatikanaji wa taarifa za
masoko. Hadi Aprili, 2022 maafisa ugani 7,061 na
wakulima 5,775,510 wamesajiliwa katika mfumo
wa M-kilimo. Aidha, maswali 46,700 yameulizwa
na kupatiwa majibu kupitia mfumo huo na Wizara
inaendelea na uhamasishaji wa matumizi ya
mfumo kwa wakulima.

113. Mheshimiwa Spika, Bodi ya Mkonge
imetoa mafunzo ya kilimo cha mkonge kwa
wakulima 530 katika wilaya za Mkinga (364),
Handeni (47), Korogwe (9), Kishapu (35), Meatu
(11), Bariadi (12) na Itilima (52). Kutokana na
mafunzo hayo jumla ya hekta 1,251.54
zimepandwa mkonge katika wilaya za Mkinga
(hekta 451.72), Handeni 626.33), Chalinze (hekta
15), Korogwe (36.5), Kishapu (34.47), Meatu
(19.52), Bariadi (23.0) na Itilima (45.0). Aidha,
Bodi ya Pareto imetoa mafunzo ya kilimo bora cha
pareto kwa wakulima 517 kutoka Mbeya (256),
lleje (71), Makete (88), Mufindi (71) na Manyara
(31). Pia, Bodi kwa kushirikiana na kampuni za
usindikaji wa pareto imetoa mafunzo ya uzalishaji
wa pareto kwa vikundi vya Pashungu (52) na

Shigamba (37) katika Halmashauri ya Mbeya

114. Mheshimiwa Spika, Bodi ya Korosho
imetoa mafunzo ya kilimo bora kwa maafisa ugani
994 na wakulima 393 katika mikoa inayolima zao
la korosho na mafunzo ya ubora wa korosho kwa
maafisa ugani 229 katika mikoa ya Pwani na
Tanga. Aidha, Bodi ya Kahawa imetoa mafunzo ya
kilimo bora cha kahawa kwa wakulima 36,812
katika mikoa 16 inayozalisha kahawa. Kutokana
na mafunzo hayo, mashamba 27,874 ya wakulima
yamekarabatiwa pamoja na kuanzisha mashamba
darasa 32 katika mikoa hiyo. Kadhalika, Bodi ya
Sukari imetoa mafunzo ya kilimo bora cha miwa
kwa wakulima 105 katika Wilaya ya Muheza kata
za Muheza na Amani Mtibwa Morogoro.

115. Mheshimiwa  Spika, Wizara imetoa
mafunzo rejea kuhusu teknolojia za kisasa za
kilimo bora cha alizeti, michikichi, soya na pamba
kwa maafisa ugani 1,512 wa mikoa ya Singida,
Dodoma, Manyara, Kilimanjaro, @ Morogoro,
Ruvuma, Njombe, Tabora, Simiyu, Mara, Iringa,
Songwe, Mbeya, Rukwa, Lindi, Mtwara na Kigoma.
Aidha, Wizara imewezesha maafisa ugani 596
katika mikoa ya Singida (158), Dodoma (259) na

Simiyu (179) kuanzisha mashamba darasa ya
alizeti na pamba.

116. Pia, TARI imetoa mafunzo ya kanuni bora za
kilimo cha zabibu kwa wakulima 865 kutoka kata
za Mvumi Makulu, Mvumi Mission, Handali,
Chinangali, Matumbulu, Mpunguzi, Mbabala,
Hombolo, Mkonze na Chihanga na maafisa ugani
88 kutoka Halmashauri ya Kondoa (54), Mpwapwa
(8) na Dodoma Jiji (26).

117. Mheshimiwa Spika, Wizara kupitia mradi
wa Agri-connect na TANSHEP imetoa mafunzo
kwa wakulima 46,311 kuhusu kanuni bora za
kilimo, uhifadhi wa mazao kabla na baada ya
kuvuna, dhana ya ‘ANZIA SOKONI MALIZIA
SHAMBANI’, na viwango vya ubora wa mazao
katika mikoa ya Arusha (Ngorongoro na Arusha

(Korogwe na Muheza).

4.2.3.3. Ukarabati wa Vyuo vya Kilimo na
Vituo vya Mafunzo kwa Wakulima

118. Mheshimiwa Spika, Wizara imeendelea
kuimarisha  mazingira ya  kuyjifunzia na
kufundishia kwa kukarabati miundombinu ya

Vyuo 12 vya Mafunzo ya Kilimo nchini ikiwemo
ukarabati wa  Ofisi, mabweni, mabwalo,
madarasa, nyumba za watumishi, vyoo na
maabara. Ukarabati wa miundombinu hiyo, upo
katika hatua mbalimbali mfano ukarabati wa
mabweni ya Ukiriguru, jengo la maktaba ya Chuo
cha Kilimo Mtwara, majengo ya Ofisi za Vyuo vya
Kilimo Tengeru, Tumbi, Uyole na Ilonga umefikia
wastani wa asilimia 95. Aidha, ukarabati wa
miundombinu ya Vyuo vya Kilimo Mubondo,
KATRIN, KATC, Ilonga, Uyole na Inyala
unaendelea na umefikia wastani wa asilimia 40.

4.2.3.4. Udahili wa wanafunzi katika Vyuo
vya Mafunzo ya Kilimo

119. Mheshimiwa  Spika, katika  mwaka
2021/2022, Wizara imedahili na kufadhili
wanafunzi 2,360 wa ngazi ya Astashahada na
Stashahada katika Vyuo 14 vya Mafunzo ya
Kilimo. Kati ya hao, wanafunzi 1,507 ni wa
mwaka wa kwanza na wanafunzi 853 ni wa
mwaka wa pili. Vilevile, Wizara imedabhili
wanafunzi 582 wanaojigharamia wenyewe. Kati ya
hao, wanafunzi 402 ni wa mwaka wa kwanza na
180 ni wa mwaka wa pili. Pia, Wizara inaendelea
kutengeneza mfumo wa kielektroniki wa udahili

wa wanafunzi kwa ajili ya vyuo 14 vya mafunzo ya
kilimo ambao upo katika hatua za majaribio.

4.2.4. Umwagiliaji

120. Mheshimiwa Spika, Wizara kupitia Tume
ya Taifa ya Umwagiliaji imeendelea kuimarisha
miundombinu ya umwagiliaji kwa kujenga na
kukarabati skimu za umwagiliaji.

4.2.4.1.Ujenzi wa Miradi ya Umwagiliaji

121. Mheshimiwa Spika, Wizara kupitia Tume
inaendelea na ujenzi wa skimu ya Kirya (hekta
800) iliyopo Wilaya ya Mwanga na Endagaw (hekta
246) iliyopo Wilayani Hanang’ ambapo hadi Aprili,
2022 utekelezaji wa miradi hiyo umefikia asilimia
42 na 41, mtawalia. Aidha, utekelezaji wa miradi
hiyo utagharimu Shilingi 1,064,674,871.20
(Kirya) na Shilingi 989,719,851.66 (Endagaw) hadi
itakapokamilika.

122. Vilevile, mikataba kwa ajili ya ujenzi wa
skimu ya Msanginya/Usense (hekta 106) iliyopo
Wilaya ya Nsimbo na Msufini (hekta 1,000) iliyopo
Wilaya ya Mvomero imesainiwa na wakandarasi
wamekabidhiwa kazi kwa ajili ya utekelezaji na
itagharimu Shilingi 1,963,326,966. Aidha, ujenzi

wa bwawa katika skimu ya Orumwi (Siha) lenye
mita za ujazo 58,000 litakalomwagilia hekta 200
umefikia asilimia 93. Ujenzi wa bwawa hilo
utagharimu Shilingi 500,000,000 hadi
kukamilika.

123. Mheshimiwa Spika, Tume kupitia Mfuko
wa Taifa wa Maendeleo ya Umwagiliaji (NIDF)
inaendelea na ujenzi wa skimu ya Idudumo (hekta
300) umefikia asilimia 26. Ujenzi wa skimu hiyo
utagharimu Shilingi 746,062,670 hadi
kukamilika.

124. Vilevile, taratibu za manunuzi kwa ajili ya

ujenzi wa skimu ya Mgambalenga (Kilolo), Mbaka
(Busekelo) na Muhukuru (Songea) zimekamilika
na hatua za kusaini mikataba zinaendelea. Ujenzi
wa miradi hiyo utagharimu jumla ya Shilingi
1,700,000,000 na uyjenzi utaanza Juni, 2022.
Aidha, Tume kupitia NIDF imenunua vifaa vya
karakana na kutengeneza mitambo saba (7)
ambayo ni low bed (1), motor grader mbili (2),
excavator tatu (3) na buldozer moja (1).

125. Mheshimiwa Spika, Tume kwa
kushirikiana na Jeshi la Kujenga Taifa (JKT)
inaendelea na ujenzi wa miundombinu ya

umwagiliaji katika skimu ya umwagiliaji ya Chita
JKT kikosi cha 837KJ (hekta 4,800) ambapo
ujenzi umefikia asilimia 63.

4.2.4.2. Ukarabati wa Miradi ya Umwagiliaji

126. Mheshimiwa  Spika, katika mwaka
2021/2022, Tume imeendelea na ukarabati wa
skimu za umwagiliaji za Kituani Mwenzae
(Lushoto), Luganga (Iringa), Mseta Bondeni
(Kongwa), Chinangali (Chamwino) na Fufu
(Chamwino). Ukarabati huo, umefikia asilimia 88,
69, 12, 15, na 15 mtawalia. Aidha, ukarabati wa
skimu za Karema (Katavi), Kilida (Katavi) na Lwafi
Katongoro (Nkasi) utafanyika baada ya msimu wa
mvua kuisha. Ukarabati wa skimu hizo
utagharimu jumla ya Shilingi 917,502,356 hadi
kukamilika.

127. Mheshimiwa Spika, taratibu za manunuzi
ili kuwapata wakandarasi wa kukarabati
miundombinu ya umwagiliaji katika skimu za
Lusu, Mvumi na Mwasubuya zinaendelea
ambapo tathmini ya zabuni ya skimu ya Lusu
imekamilika; zabuni ya skimu ya Mvumi
imefunguliwa; na zabuni ya skimu ya Mwasubuya

inarudiwa kutangazwa kutokana na kutopatikana
kwa wazabuni.

128. Mheshimiwa Spika, Tume kwa
kushirikiana na Wizara ya Maliasili na Utalii
imeendelea kutekeleza Mradi wa Kusimamia
Maliasili na Kuendeleza Utalii Kusini mwa
Tanzania (Resilient Natural Resource Management
for Tourism and Growth Project-REGROW). Mradi
huo unajenga na kukarabati skimu ya Madibira
(hekta 3,000) uliopo Wilaya ya Mbarali ambapo
hadi Aprili, 2022 ukarabati umefikia asilimia 27.
Ujenzi na ukarabati wa mradi huo utagharimu
jumla ya Shilingi 8,759,866,327.76.

129. Mheshimiwa Spika, maelezo ya kina ya
ujenzi na ukarabati wa miundombinu ya
umwagiliaji ni kama inavyoonekana katika
Kiambatisho Na. 2.

4.2.4.3.Miradi ya Umwagiliaji Inayofanyiwa
Upembuzi yakinifu na Usanifu

130. Mheshimiwa Spika, Tume kupitia ASDP II
imekamilisha upembuzi yakinifu na usanifu wa
kina wa skimu za Mkombozi (Iringa), Idudumo
(Nzega), Luiche (Kigoma/Ujijij na Ilemba

(Sumbawanga) kwa asilimia 100. Vilevile,

upembuzi yakinifu na usanifu wa kina wa bwawa
la Ibanda (Sengerema/Geita), Tlawi (Mbulu) na
skimu ya Makwale (Kyela) umefikia asilimia 65,
80 na 80, mtawalia kupitia ASDP II. Aidha,
kupitia mradi wa REGROW, upembuzi yakinifu na
usanifu wa kina katika skimu nane (8) za
Mbuyuni Kimani, Uturo, Isenyela, Makangarawe,
Hermani, Chosi, Gonakuvagogolo na Matebete
umefika asilimia 90. (Kiambatisho Na. 3). Skimu
hizo zitajengwa katika mwaka wa fedha
2022 /2023.

131. Mheshimiwa Spika, Tume kupitia NIDF
inaendelea na upembuzi yakinifu katika skimu 12
zenye jumla ya hekta 29,242 (Jedwali Na. 9).
Ujenzi wa miundombinu ya umwagiliaji katika
skimu hizo utatekelezwa mwaka 2022 /2023.

Jedwali Na. 9: Skimu zinazoendelea kufanyiwa upembuzi

yakinifu
Na. Jina la Eneo (hekta) Wilaya
Skimu/bwawa
1. Kizi 500 Mpwapwa
2. Mlembule 3,000 Mpwapwa
3. Masimba 1,500 Iramba
4. Makondeko 3,000 Newala
5. [lemba 2,500 Sumbawanga
6. Mbwasa 5,000 Manyoni
7. Dirim 335 Mbulu

8. Igenge-bwawa 57 Misungwi
9. Mwamapuli-bwawa 2,000 Igunga
10. Masasi 350 Chato
11. Bonde la Bahi 5,000 Bahi
12. Eyasi 6,000 Mbulu
Jumla 29,242
Chanzo: Wizara ya Kilimo, 2022
132. Mheshimiwa Spika, Tume kwa

kushirikiana na Shirika lisilo la Kiserikali la
Rikolto Tanzania imetoa mafunzo ya usimamizi na
uendeshaji wa skimu za umwagiliaji pamoja na
kilimo bora cha mpunga na mboga katika mikoa
ya Manyara, Arusha na Kilimanjaro ambapo
wakulima 70 wamepatiwa mafunzo hayo. Pia,
Tume kwa kushirikiana na Shirika la SNV chini
ya mradi wa CRAFT imetoa mafunzo ya matumizi
ya teknolojia bora za kilimo cha umwagiliaji kwa
kuzingatia mabadiliko ya tabianchi kwa wakulima
katika mikoa ya Njombe, Manyara, Iringa na
Mbeya.

133. Vilevile, Tume kwa kushirikiana na Shirika
la CARE International pamoja na Southern
Agricultural Growth Corridor of Tanzania-SAGCOT)
imetoa mafunzo ya kilimo biashara na kuunda
vikundi vitano (5) vya vijana vitakavyokuwa

vinazalisha mazao kwa tija na kibiashara katika
skimu ya Itipingi mkoani Njombe.

134. Mheshimiwa Spika, Tume pia kwa
kushirikiana na Shirika la Utafiti la Japan (Japan
International Research Center for Agricultural
Sciences - JIRCAS) inaendelea na utafiti wa
matumizi bora ya maji katika skimu za Ndungu
Mto wa Mbu (Monduli). Lengo la utafiti huo ni
kuongeza wuzalishaji wa zao la mpunga kwa
kuzingatia matumizi ya maji kwa ufanisi.

135. Aidha, Tume kwa kushirikiana na Benki ya
Dunia inaendelea na tathmini ya ukusanyaji wa
ada za huduma za umwagiliaji, matumizi ya
teknolojia zinazotumia maji kwa wufanisi na
uwekezaji wa Sekta Binafsi kwa kushirikiana na
Serikali katika kuendeleza kilimo cha umwagiliaji
nchini. Matokeo ya tathmini hiyo yatasaidia
kuboresha mfumo wa ukusanyaji wa ada na tozo
za huduma za umwagiliaji pamoja na
mapendekezo ya uwekezaji wenye tija katika sekta
ya umwagiliaji.

4.2.5. Masoko na Mifumo ya Masoko

136. Mheshimiwa  Spika, katika  mwaka
2021/2022, Wizara ya Kilimo ni moja ya Wizara
zilizoshiriki kwenye Maonesho ya Dubai Expo,
2020 chini ya uratibu wa Wizara ya Uwekezaji,
Viwanda na Biashara kupitia Mamlaka ya
Maendeleo ya Biashara Tanzania (TanTrade).
Maonesho hayo yalianza tarehe 01 Oktoba, 2021
na kumalizika tarehe 31 Machi, 2022 nchini
Dubai - Umoja wa Falme za Kiarabu (UAE).

137. Mheshimiwa Spika, mafanikio
yaliyopatikana  katika maonesho hayo ni
kusainiwa kwa hati saba (7) za makubaliano kwa
ajili ya kushirikiana katika kuendeleza sekta ya
kilimo. Mashirikiano hayo yamejikita katika
maeneo mbalimbali ikiwemo ujenzi wa vituo vya
kuchanganya mbolea na viuatilifu (fertilizer and
pesticide blending facility/ies), upatikanaji na
matumizi bora ya zana za kilimo, miundombinu
ya umwagiliaji, uhifadhi na usafirishaji wa mazao.

Waziri wa Kilimo Mhe. Hussein Bashe akisaini mkataba na
Muwakilishi wa Kampuni ya Agritech Global inayoongozwa na
Mhe. Sheikh Ahmed Dalmook Al Maktoum. Mkataba huo unahusu
ushirikiano katika uanzishwaji wa vituo vya zana za kilimo na
uchanganyaji wa mbolea. Tarehe 24 Februari, 2022 nchini Dubai.

138. Mafanikio mengine ni ushirikiano katika
kupoka na kuhodhi masoko ya mazao ya kilimo
ambapo tarehe 03 Mei, 2022 shehena la kontena
lenye tani 22.3 za parachichi aina ya HASS
lilipokelewa Mumbai India ikiwa ni matokeo ya
mkataba uliosaniwa kati ya Tanzania Horticulture
Association (TAHA) na India kwa ajili ya kufungua
masoko ya mazao ya mboga, matunda na viungo
wakati wa maonesho ya Dubai Expo, 2020

139. Mheshimiwa  Spika, katika mwaka
2021/2022, Wizara kupitia CPB imenunua
mahindi tani 33,600 kutoka kwa wakulima na
imeiuzia Kampuni ya Grain Industries Limited ya
Kenya tani 2,000 za mahindi zenye thamani ya
Shilingi 1,060,000,000. Katika jitihada za
kutafuta masoko, Wizara imefanikiwa kupata
masoko katika nchi za DRC, Kenya, Zimbabwe,
Rwanda, Burundi na Comoro. Kutokana na
jitihada hizo, ghala za kukodi zenye uwezo wa
kuhifadhi tani 5,000 na tani 2,000 zimepatikana
katika miji ya Juba (Sudan Kusini) na
Lubumbashi (DR Congo), mtawalia.

140. Aidha, Wizara imepata masoko mapya ya
zao la parachichi katika nchi za India na Afrika
Kusini na zao la ndizi nchini Kenya baada ya
mazao hayo kukidhi viwango vya ubora.

s

Maparachichi aina ya Hass yaliyokidhi igo yaki tayari
kusafirishwa kuelekea Afrika Kusini kupitia Kampuni ya Kuza
Afrika, wilayani Rungwe mkoani Mbeya

141. Mheshimiwa Spika, katika mwaka 2021
tani 12,250 za parachichi zenye thamani ya
Shilingi Bilioni 24.95 ziliuzwa katika nchi
mbalimbali kama inavyoonekana kwenye Jedwali
Na. 10.

Jedwali Na. 10: Mauzo Zao la Parachichi katika Nchi
Zilizonunua kwa mwaka 2021

Nchi Kiasi kilichouzwa Thamani

(Tani ‘000’) (TZS Bilioni)
Uholanzi 4.5 11.8
Uingereza 1.7 3.0
Ufaransa 1.8 2.8
Umoja wa Falme za Kiarabu 0.7 1.8
Afrika Kusini 0.4 1.4
Kenya 1.8 1.0
Nchi nyingine 1.35 3.15
Jumla 12.25 24.95

Chanzo: Mamlaka ya Mapato Tanzania 2022

142. Mheshimiwa Spika, soko la mahindi
limeendelea kukua katika nchi ya Kenya ambapo
katika kipindi cha miaka mitatu (3) Tanzania
imepeleka wastani wa tani 83,087 kwa mwaka
sawa na asilimia 70 ya mahindi yote yanayouzwa
nje ya nchi. Aidha, mauzo ya mahindi nje ya nchi
ni kama inavyoonekana katika Jedwali Na. 11.

Jedwali Na. 11: Uuzaji wa Mahindi Nje ya Nchi (tani).

Nchi 2019 2020 2021 Wastani
Kenya 57,658 | 39,154 152,449 83,087
Sudan Kusini 2,200 9,000 8,000 6,400
Zimbabwe 1,112 17,000 - 6,037
DRC 10,961 4,598 2,426 5,995
Burundi 8,843 6,413 1,828 5,695
Rwanda 927 2,123 13,097 5,382
Uganda 3,200 3,976 1,175 2,784
Sudan - - 5,000 1,667
Umoja wa Nchi za - - 2,940 980
Falme za Kiarabu

Nyingine 562 276 267 368
Jumla 85,465 | 82,543 187,185 118,398

Chanzo: Mamlaka ya Mapato Tanzania (TRA), 2022

143. Kadhalika,

soko

la mchele

limeendelea

kukua hususan katika nchi ya Uganda ambapo
katika kipindi cha miaka mitatu (3) wastani wa
tani 136,377.97 kwa mwaka zimeuzwa Uganda
sawa na takribani asilimia 56.42 ya mchele wote
unaouzwa nje ya nchi. Mauzo ya mchele nje ya
nchi ni kama inavyoonekana katika Jedwali Na.

12.

Jedwali Na. 12: Uuzaji wa Mchele Nje ya Nchi (tani).

Nchi 2019 2020 2021 Wastani
Uganda 6,129.40 | 124,079.50 | 278,925.0 | 136,377.9
7
Kenya 999.2 46,947.30 | 115,128.0 | 54,358.17
Rwanda 9,520.30 42,627.40 61,131.0 | 37,759.57
DRC 2,910.00 4.755.00 6,724.0 4,796.33
Burundi 450 2,058.80 11,979.0 4,829.27
Zambia 95 780 337.0 404.00
India - 702.6 - 234.20
Umoja wa 24 - 551.0 191.67
Nchi za
Falme za
Kiarabu
Malawi - 45 410.0 151.67
Nyingine 7,057.80 149 559.0 2,588.60
Jumla | 27,185.7 | 222,144.5 | 475,744. | 241,691.4
0 3

Chanzo: Mamlaka ya Mapato Tanzania (TRA) 2022

144. Mheshimiwa

2020/2021,

Wizara

Spika,

katika

msimu

imefanikisha kuuza tani
53,594.35 za soya katika nchi za India, China,

Rwanda na Kenya ikilinganishwa na tani 2,647
zilizouzwa msimu wa 2019/2020. Jitihada hizo
zimewezesha bei ya soya kuongezeka kutoka
Shilingi 1,500 msimu wa 2019/2020 hadi Shilingi
2,200 msimu wa 2021/2022.

145. Vilevile, hadi Aprili, 2022 tani 231,103 za
korosho ghafi; tani 144,792 za pamba; tani
60,819 za kahawa; na tani 6,875 za kakao
zimeuzwa. Pia, Wizara imewezesha wakulima 500
wa mikoa ya Arusha na Manyara kuingia mkataba
na Tanzania Breweries Ltd (TBL) wa kununua tani
5,000 za shayiri kwa bei ya Shilingi 850 kwa kilo.
Kadhalika, CPB imeuza tani 183.22 za maharage,
tani 215.96 za mchele na tani 1,023.70 za mbegu
za mafuta ya alizeti.

146. Mheshimiwa Spika, Itifaki ya Jumuiya ya
Afrika Mashariki ya Viwango vya Afya ya Mimea,
Wanyama na Usalama wa Chakula (East African
Community Protocol on Sanitary and
Phytosanitary- SPS Measures) imeridhiwa ambayo
itasaidia ukuaji wa masoko ya mazao ya kilimo
nje ya nchi. Vilevile, Wizara kwa kushirikiana na
wadau mbalimbali imeandaa Mkakati na Mpango
Kazi wa Masoko ya Mazao ya Kilimo (Market to
Farm Agricultural Marketing Strategy and Action

Plan 2021-2026). Mkakati huo umelenga
kuwawezesha wakulima kufanya utafiti wa soko
na kuzalisha kulingana na mahitaji ya soko.

147. Pia, Wizara imeandaa Mwongozo wa Mifumo
ya Uuzaji wa Mazao ya Kilimo ili kuongeza ufanisi
katika taratibu za usimamizi wa mauzo ya mazao
ya kilimo pamoja na kuwezesha wadau kujua
taratibu zitakazotumika kusimamia mauzo ya
mazao ya kilimo.

148. Mheshimiwa  Spika, katika mwaka
2021/2022 tani 6,794 za singa zenye thamani ya
Shilingi Bilioni 21.8 na bidhaa mbalimbali za
mkonge tani 711 zenye thamani ya Shilingi Bilioni
2.14 zimeuzwa kwenye soko la ndani. Aidha, tani
20,606.64 za singa zenye thamani ya Dola za
Marekani 33,773, na tani 866 za bidhaa
mbalimbali za mkonge zenye thamani ya Dola za
Marekani milioni 2.46 zimeuzwa kwenye soko la
nje. Aidha, Bodi ya Mkonge imewaunganisha
wakulima wadogo 1,631 wakiwemo wa AMCOS
(1,206) na Binafsi (425) kwenye soko kwa mfumo
wa zabuni ambapo wameweza kuuza mkonge
daraja la UG kwa Shilingi 3,700,000 kwa tani
ikilinganishwa na Shilingi 3,300,000 nje ya
mfumo. Pia, katika msimu wa ununuzi wa mwaka

2020/2021 tani 58,295 za tumbaku zenye
thamani ya Dola za Marekani 90,515,115.04
zimeuzwa.

Viwanda vya kati na vikubwa vimechangia kuongeza thamani zao
la mkonge na kuzalisha bidhaa mbalimbali za mkonge ambazo
zimeuzwa ndani na nje ya nchi

149. Mheshimiwa Spika, Wizara kupitia Bodi ya
Pareto imeendelea kusimamia wuzalishaji na
ununuzi wa Pareto ambapo hadi Aprili, 2022, tani
1,848 za maua ya pareto zimezalishwa na kuuzwa
kwa Kampuni za Pareto Tanzania (Mafinga) na

Tanextract Ltd (Mbeya) kwa ajili ya usindikaji
nchini.

150. Mheshimiwa Spika, tani 31,360 za kahawa
aina ya Arabika zenye thamani ya Dola za
Marekani 87,076,720 na tani 41,668 za aina ya
Robusta zenye thamani ya Dola za Marekani
55,190,253.36 zimeuzwa.

151. Mheshimiwa Spika, hadi Aprili, 2022
ujenzi wa kituo cha wudhibiti wa visumbufu
kibaolojia kupitia TANIPAC umefikia asilimia 79.
Aidha, ujenzi wa Kituo Mahiri cha usimamizi wa
mazao baada ya kuvuna umefikia asilimia tano
(5). Kituo hicho kitatumika kusambaza teknolojia
za usimamizi wa mazao baada ya kuvuna.

152. Mheshimiwa Spika, Wizara kwa
kushirikiana na TAHA, Balozi zetu katika nchi za
Ulaya, Marekani na Mashariki ya Kati imeongeza
wigo wa masoko kwa mazao ya bustani hasa
matunda na viungo katika nchi hizo. Aidha,
wanunuzi kutoka nchi mbalimbali wameonesha
utayari wa kununua mazao ikiwemo matunda
hasa maembe na ndimu zisizo na mbegu
zinazozalishwa nchini. Mfano, uhitaji wa maembe
kutoka Tanzania ni jumla ya tani 36,000 kwa

mwaka na ndimu ni tani 17,400 kwa mwaka.
Katika mwaka  2022/2023, Wizara kwa
kushirikiana na TAHA, Serikali ya Sweden na
UNDP itaanza utekelezaji wa mradi wa kuongeza
uwezo wa nchi katika kuzalisha mazao hayo kwa
kuwezesha upatikanaji wa miche 1,500,000,
kuwajengea uwezo wakulima kuhusu mbinu bora
za kisasa na teknolojia na kuwapa elimu ya
biashara. Hatua hizo zitawezesha kuongeza
uzalishaji wa maembe kufikia tani 120,000 na
ndimu kufikia tani 27,500 ifikapo mwaka
2025/2026.

Ushiriki wa Sekta Binafsi katika Kilimo

153. Mheshimiwa Spika, Wizara imeendelea
kuthamini mchango wa Sekta Binafsi kama
kichocheo cha ukuaji wa Sekta ya Kilimo,
kuhakikisha usalama wa chakula, uongezaji wa
thamani ya mazao ya kilimo, kuimarisha
upatikanaji wa pembejeo, kuongeza ajira na
masoko ya mazao ya kilimo. Taarifa ya utekelezaji
wa ASDP II kupitia Sekta Binafsi inaonesha kuwa
hadi Juni 2021 Kampuni 606 za Sekta Binafsi,
Asasi za kiraia 47 na Mashirika yasiyo ya
kiserikali 64 yamewekeza katika Sekta ya kilimo.

154. Aidha, Wizara imeratibu majukwaa 52 ya
majidiliano na Sekta Binafsi kwa mazao asilia ya
biashara, nafaka, mikunde, bustani na mbegu za
mafuta ya kula kwa ajili ya kutatua changamoto
za kikodi na kisera.

Wabia wa Maendeleo

155. Mheshimiwa Spika, Wizara imeendelea
kuimarisha mahusiano ya kimataifa kupitia wabia
wa maendeleo ndani na nje ya nchi kwa ajili ya
kukuza uchumi kutokana na uwekezaji katika
Sekta ya Kilimo. Maeneo yaliyozingatiwa katika
uwekezaji wa wabia wa maendeleo ni pamoja na
usimamizi wa mazao baada ya kuvuna, vijana,
masoko, ujenzi wa miundimbinu ya hifadhi wa
mazao, kuimarisha miundombinu ya umwagiliaji,
uongezaji wa thamani, upatikanaji wa mbegu
bora, afya ya mimea, lishe,, huduma za ugani,
mazingira na jinsia. Hadi Juni, 2021 jumla ya
Shilingi 30,709, 669,050,600 zimetumiwa na
wadau kutekeleza miradi 199 ya sekta ya kilimo.

4.2.6. Taasisi za Fedha na Upatikanaji wa
Mitaji

156. Mheshimiwa Spika, Taasisi za fedha

zimeendelea kuwa muhimu katika upatikanaji wa
mitaji katika sekta ya kilimo. Taarifa ya
utekelezaji ya ASDP II hadi Juni inaonesha kuwa
taasisi fedha ikiwemo benki ya CRDB, NMB,
TADB na TIB zilitoa mikopo ya Shilingi
1,267,700,000,000 katika kundeleza sekta ya
kilimo.

157. Mheshimiwa Spika, katika kuimarisha
upatikanaji wa mitaji, Wizara kwa kushirikiana na
Sekta Binafsi iliunda kamati ya viongozi ya
kushughulikia mifumo ya ugharimiaji wa Sekta ya
Kilimo ikiwa ni pamoja na kupunguza riba ya
mikopo. Matokeo ya shughuli ya Kamati hiyo ni
benki za biashara za CRDB na NMB kushusha
viwango vya riba ya mikopo ya kilimo kutoka
asilimia 20 na 17, mtawalia hadi kufikia asilimia
9. Pia, hatua hiyo imepelekea benki ya NMB
kutenga Shilingi Bilioni 100 kwa ajili ya
kukopesha wajasiriamali katika sekta ya kilimo
kupitia matawi yake 225 nchini.

158. Mheshimiwa Spika, kupitia kamati hiyo
Wizara imefanya majadiliano na benki za biashara
na kuwezesha wakulima kupata mikopo. Hadi
Aprili, 2022 TADB imetoa mikopo yenye thamani
ya Shilingi Bilioni 116.36 kwa ajili ya pembejeo za
kilimo kwenye mazao ya kahawa, na kufufua
vinu vya kuchambua pamba vya Kahama, Chato,
Mbogwe, Bukombe, Lugeye Sola, Manawa na
kiwanda cha mafuta ya chikichi cha Trolle Meesle
Tanzania Ltd kilichopo mkoa wa Kigoma.

159. Mheshimiwa Spika, Aidha, TADB imetoa
mikopo ya moja kwa moja (direct lending) yenye
thamani ya Shilingi Bilioni 482.4 kwa ajili ya
kuwekeza katika mnyororo wa thamani wa kilimo.
Pia, TADB kupitia Mfuko wake wa Dhamana kwa
Wakulima Wadogo (Smallholder Credit Guarantee
Scheme) imetoa mikopo yenye thamani ya Shilingi
Bilioni 144 kwa wakulima 987 pamoja na wadau
wengine wa  kilio hususan AMCOS na
wajasiriamali wa dogo na wakati katika Sekta ya
Kilimo.

160. Kadhalika, TABD imeingia mikataba na
Benki washirika 14 katika mfuko huo ikiwemo;
Benki ya Maendeleo, CRDB, NMB, TCB, AZANIA,
NBC, STANBIC, Absa, KCBL, PBZ, Uchumi

Microfinance, FINCA, MuCoBa na TaCoBa ikiwa ni
moja kati ya jitihada za Benki kuchangia utoaji
wa mikopo kwa wakulima wadogo na Sekta ya
kilimo kutoka Taasisi za Fedha nchini. Jumla ya
mikopo hiyo, imewanufaisha wakulima wadogo,
wakati na wakubwa zaidi ya 1,527,175
wanaojishughulisha katika mnyororo wa thamani
wa kilimo.

161. Vilevile, TADB imeanzisha Mfuko wa
Dhamana kwa Wakulima Wadogo (Smallholder
Farmer’ Credit Guarantee Scheme) kwa ajili ya
kurahisisha upatikanaji wa mitaji kupitia mikopo
ambapo hadi Aprili, 2022 mikopo yenye thamani
ya Shilingi Bilioni 125.02 imedhaminiwa na
kutolewa kwa  wanufaika 11,987  tangu
kuanzishwa kwa mfuko kama inavyoonekana
katika Jedwali Na. 13.

Jedwali Na. 13: Wanufaika wa Mikopo ya Mfuko wa Dhamana
kwa Wakulima Wadogo Hadi Aprili, 2022.
Na. | Mchanganuo wa |Idadi ya | Thamani ya Mikopo

Wanufaika Wanufaika | (Tshs.)
1. Wanufaika binafsi 11,735 55,172,104,858.64
2. Vyama vya 190 12,741,153,300.00
Ushirika (AMCOS)
3. Wafanyabiashara 62 57,103,120,028.02

wadogo na wa kati
Jumla 11,987 | 125,016,378,186.66

Chanzo: Benki ya Maendeleo ya Kilimo, 2022

162. Mheshimiwa Spika, Wizara kupitia Mfuko
wa Taifa wa Pembejeo (Agriculture Inputs Trust
Fund- AGITF) imetoa mikopo 50 yenye thamani ya
Shilingi 1,838,434,000 kama inavyoonekana
katika Jedwali Na. 14.

Jedwali Na. 14: Mikopo Iliyotolewa na AGITF Hadi Aprili,
2022.

Na | Aina ya Mikopo Idadi ya | Thamani ya
Wakopaji | Mikopo

1. | Matrekta mapya 10 467,950,000

2. | Pembejeo 10 395,000,000

3 Umwagiliaji S 249,729,000

4 Ufugaji/ Livestock S 125,600,000

S. | Mashine za kusindika 1 10,000,000.00

6. Matrekta ya  mikono 4 53,900,000.00
(Powertiller)

7. Shughuli za shamba 15 536,255,000
Jumla 50 1,838,434,000

Chanzo: Wizara ya Kilimo 2022

4.2.7. Uzalishaji wa Mazao

163. Mheshimiwa Spika, Sekta ndogo ya mazao
inahusika na wuzalishaji wa mazao zaidi ya 90
katika kanda saba (7) za kilimo. Mazao hayo
yanajumuisha mazao ya asilia ya biashara, mazao
ya mafuta, mazao ya chakula na mazao ya
bustani.

4.2.7.1. Mazao Asilia ya Biashara
164. Mheshimiwa Spika, uzalishaji wa mazao
asilia ya Dbiashara umekuwa ukipanda na
kushuka kutokana na kuyumba kwa bei katika
Soko la Dunia zilizosababishwa na athari za
UVIKO-19. Mfano, uzalishaji wa mazao asilia ya
biashara umepungua kutoka tani 1,012,429
mwaka 2017/2018 hadi tani 898,966.8 mwaka
2020/2021. Aidha, uzalishaji katika msimu wa

mwaka 2021/2022 umefikia tani

938,586.81

kama inavyoonekana kwenye Jedwali Na. 15.

Jedwali Na. 15: Mwenendo wa Uzalishaji wa
Mazao Asilia ya Biashara

Zao 2017/2018] 2018/2019 | 2019/2020] 2020/2021] 2021/2022
Pamba 222,039 348.95§ 348,977 122,836 144,792+
Kahawa 45,245 68,147 60,651 73,027 65,235%*
Chai 34,010 37,193 28,715 27,510 17,6159
Pareto 2,400 2,014 2,510 2,412 1,8954
Tumbaku 50,522 72,325 37,546 58,508 70,775
Korosho 313,826 225,053 232,682 210,786 238,555.81%*
Mkonge 40,635 33,271 36,379 36,169.8 29,7199
Sukari 303,752 359,219 311,358 367,718 370,000
Jumla 1,012,429 797,570.958] 1,058,818 898,966.8 938,586.81

Chanzo: Wizara ya Kilimo, 2022
* Uzalishaji unaendelea
** Msimu wa mauzo

i. Zao la Mkonge

165. Mheshimiwa Spika, Wizara kupitia Bodi ya
Mkonge Tanzania imeendelea kuhamasisha
uzalishaji wa mkonge na kuongeza upatikanaji wa
bidhaa zake. Hadi Aprili, 2022 wuzalishaji wa
mkonge wumefikia tani 29,719 na wuzalishaji
unaendelea. Pia, Bodi imepima na kugawa
mashamba yenye hekta 2,202.02 kwa wakulima
wapya 939 kwa ajili ya kilimo cha mkonge.

ii. Zao la Tumbaku

166. Mheshimiwa Spika, Wizara kupitia Bodi ya
Tumbaku Tanzania imehamasisha kuongeza
uzalishaji wa zao la tumbaku kutoka tani 37,546
msimu wa 2019/2020 hadi tani 58,508 msimu wa
2020/2021. Vilevile, katika msimu wa uzalishaji
wa mwaka 2021/2022, wakulima wa tumbaku
wameingia mkataba na kampuni za Premium
Active TZ Ltd, Alliance One TZ Ltd, Japan Tobacco
International Leaf Services, Magefa Growers Ltd,
Pachtec Co. Ltd, ENV Services Ltd Jespan Co. Ltd,
Naile Leaf TZ Co na Biexen Co. Ltd kwa ajili ya
kuzalisha tani 70,775 za tumbaku.

iii. Zao la Pareto

167. Mheshimiwa Spika, Wizara kupitia Bodi ya
Pareto Tanzania imeendelea kusimamia uzalishaji
na ununuzi wa pareto ambapo hadi Aprili, 2022
tani 1,895 2za maua makavu ya pareto
zimezalishwa na kuuzwa kwa Kampuni za pareto
Tanzania (Mafinga) na Tanextract Ltd (Mbeya) kwa
ajili ya wusindikaji. Vilevile, Bodi imetengeneza
vikaushio vinne (4) vya maua ya pareto katika
Wilaya ya Mufindi (3) na Ileje (1).

iv. Zao la Chai

168. Mheshimiwa Spika, Wizara kupitia Bodi ya
Chai  Tanzania imeendelea kusimamamia
uzalishaji, tija na ubora wa chai nchini. Hadi
Aprili, 2022 uzalishaji wa chai kavu umefikia tani
17,615 sawa na asilimia 58.72 ya lengo la
kuzalisha tani 30,000 na uzalishaji unaendelea.
Kadhalika, mapato yanayotokana na mauzo ya
chai nje ya nchi yameongezeka kutoka Dola za
Marekani 23,586,823 kwa mwaka 2020/2021
hadi Dola za Marekani 24,857,975 mwaka
2021/2022. Aidha, wastani wa tija kwa wakulima
wadogo hadi Aprili, 2022 ulikuwa ni kilo 364.73
za chai kavu sawa na asilimia 31.73 ya lengo na

wakulima wakubwa ni kilo 485.03 sawa na
asilima 22.07 ya lengo.

169. Mheshimiwa Spika, Bodi kwa kushirikiana
na TSHTDA imekagua mashamba makubwa 17 na
kuhamasisha ufufuaji wa mashamba ya wakulima
wadogo yenye ukubwa wa hekta 650 katika mikoa
ya Mbeya, Iringa, Njombe na Tanga. Hadi Aprili,
2022 mashamba ya wakulima wadogo yenye
hekta 201 yamefufuliwa katika mikoa ya Njombe

na Mbeya.

Bodi ya Chai imeendelea kusimamamia uzalishaji, tija na ubora
wa chai nchini kupitia mashamba madogo na makubwa

170. Vilevile, mashamba mapya ya chai yenye
hekta 200 yameanzishwa katika mkoa wa Njombe.
Aidha, Bodi imekagua viwanda 12 vya kusindika
chai vilivyopo Mbeya, Iringa, Njombe na Tanga na
kutoa elimu kuhusu kilimo bora cha chai (GAP),
usindikaji bora (GMP) pamoja na sheria na kanuni
za chai kwa wafanyakazi na wakulima.

171. Pia, Bodi imeendelea kufuatilia ukarabati wa
kiwanda cha chai Mponde ambapo hadi Aprili,
2022 ukarabati umefikia asilimia 75. Vilevile, Bodi
imesajili kampuni mpya tano (5) za kuchanganya
na kufunga chai kwenye vikasha na kufanya idadi
ya kampuni kufikia 15.

v. Zao la Korosho

172. Mheshimiwa Spika, katika msimu wa
2021/2022 wuzalishaji wa korosho umefikia tani
238,555.81 sawa na asilimia 85.2 ya lengo la
kuzalisha tani 280,000 na makusanyo ya
uzalishaji kwa vikundi vya ubanguaji bado
yanaendelea. Kati ya kiasi hicho, tani
130,296.917 zimezalishwa Mtwara, tani
66,007.194 Lindi, tani 25,242.524 Ruvuma, tani
15,862.065 Pwani, tani 715.687 Tanga, tani
12.885 Mbeya, tani 89.084 Njombe, tani 11.670

Dar es Salaam, tani 198.931 Morogoro, tani
36.714 Singida, tani 45.000 Rukwa tani 2.184
Katavi 2.161 Tabora, tani 29.466 Dodoma, tani
2.400 kigoma na tani 0.932 katika mkoa wa
Iringa.

173. Bodi ya Korosho Tanzania imeandaa hekta
400 katika Wilaya ya Ruangwa kwa ajili ya
kuanzisha kilimo cha pamoja. Aidha, Bodi na
AMCOS zimenunua vipima unyevu vitatu (3) na
161, mtawalia, kwa ajili ya udhibiti wa ubora wa
korosho.

. N

Korosho kutoka shamba la kilimo cha pamoja la Masigati, Manyoni
mkoani Singida lenye ukubwa wa ekari 23,000

vi. Zao la Kahawa

174. Mheshimiwa  Spika, katika mwaka
2021/2022, uzalishaji wa kahawa umefikia tani
65,235, sawa na asilimia 93 ya lengo la kuzalisha
tani 70,000. Aidha, Bodi ya Kahawa Tanzania
imevijengea uwezo Vyama vya Ushirika 68 katika
mikoa ya Kagera, Ruvuma, Kilimanjaro, Songwe,
Mbeya, Mara, Kigoma, Njombe, na Tanga kuhusu
biashar a ya kahawa na namna ya kuuza kahawa
katika soko la moja kwa moja.

Mti wa kahawa aina ya arabika katika shamba la West
Kilimanjaro, wilaya ya Hai mkoani Kilimanjaro

vii. Zao la Pamba

175. Mheshimiwa Spika, katika msimu wa
2021/2022, Wizara kupitia Bodi ya Pamba
Tanzania imeendelea kuhamasisha na kusimamia
uzalishaji wa zao la pamba kwa kusambaza
mbegu bora na viuatilifu pamoja na kutoa
mafunzo kwa wakulima. Uzalishaji wa pamba
umeongezeka kutoka tani 122,836 mwaka
2019/2020 hadi tani 144,792 mwaka 2020/2021
ambalo ni ongezeko la asilimia 18. Ongezeko hilo
limechangiwa na matumizi sahihi ya mbinu bora
za kilimo kupitia kampeni zilizoendeshwa na Bodi,
kuimarika kwa huduma za ugani na matumizi ya
mbegu bora na viuatilifu.

Shamba la pamba la Mkulima hodari wilaya ya Itilima mkoani
Simiyu

